
         ЯНГИ ҲАЁТ УЧУН, ЯНГИ ЎЗБЕКИСТОН УЧУН!

Ассалому алайкум, қадрли ватандош лар!
Муҳтарам отахон ва онахонлар!
Юртимиз келажаги бўлган ёшлар!
Ҳурматли меҳмонлар!
Бундан роппа-роса ўттиз икки йил муқаддам 

Ўзбекистон ўз мустақиллигини эълон қилди. 
Ўтган даврда биз қанча синовларни бошимиз-
дан ўтказдик, кўплаб қийинчилик ва машаққат-
ларни биргаликда енгдик.

Ўттиз икки йил аввал туғилган гўдак бугун 
ўзининг мустақил фикри, дунёқараши, орзу-ис-
таклари ва мақсадларига эга шахс сифатида воя-
га етди. Худди шу сингари, бугунги Ўзбекис тон 
ҳам, ўтган даврда турли синовларда тобланиб, 
тажриба орттириб, ўзининг аниқ мақсади ва 
йўли, позициясига эга бўлган катта давлат си-
фатида шаклланди.

Бу – бутун халқимизнинг тарихий ютуғи. 
Унда ҳар бирингизнинг муносиб ҳиссангиз бор!

Сиз, азизларнинг Ватанга меҳр ва са-
доқат билан қилаётган ҳар кунлик меҳна-
тингиз Ўзбекистон мустақиллигини янада 
мустаҳкамлашга хизмат қилмоқда. Шу маъ-
нода, Истиқлол байрами – барчамизнинг 
байрамимиз, мустақил Ўзбекистон – бар-
чамизнинг фахримиз, ифтихоримиз, десак, 
айни ҳақиқатни айтган бўламиз.

Мана шу шукуҳли дамларда ҳар қандай 
шароит да ҳам ўз касбига содиқ қолиб, ёш авло-
димизга илм-фан асосларини ўргатиб келаётган 
ҳурматли муаллим ва мураббийларни, халқ сало-
матлиги йўлида ўзини аямасдан хизмат қилаётган 
жонкуяр шифокорларни, эл-юрт дас турхонини 
янада тўкин қилиш учун далаларимизда фидоко-
рона меҳнат қилаётган миришкор деҳқон ва фер-
мерларимизни, она юртимиз қалқонлари бўлган 
жасур ҳарбийларимизни, иқтисодиётимиз ривожи, 
халқимиз фаровонлигини ошириш йўлида жонбоз-
лик кўрсатаётган тадбиркорларимизни, ўзининг 
дастлабки ютуқлари билан барчамизни хурсанд 
қилаётган азму шижоатли ёшларимизни, қалб тўла 
меҳри, улуғ фазилатлари билан хонадонларимиз 
устуни бўлиб келаётган ҳурматли опа-сингиллари-
мизни, ҳар бир ишда дуогўй бўлиб, бизга Яратган-
дан куч ва мадад тилаб турган муҳтарам отахон ва 
онахонларимизни, дунёнинг қайси ўлкасида бўл-
са ҳам, Ўзбекистон соғинчи билан яшаётган азиз 
ватандош ларимизни, бир сўз билан айтганда, 36 
миллионли бутун халқимизни бугунги улуғ бай-
рам билан чин қалбимдан самимий табрик лайман.

Истиқлол айёми барчамизга муборак бўл-
син!

Қадрли дўстлар!
Албатта, Ўзбекистон ўз суверенитети, дав-

лат мустақиллигига осонлик билан эришгани 

йўқ. Бу йўлда аждодларимизнинг сиёсий ва 
маърифий интилишлари сўнгги бир ярим аср 
давомида деярли тўхтамади. Ҳуррият учун ку-
рашган кўплаб Ватан фидойилари қатағон этил-
ди, истиқлолга интилган миллат қаҳрамонлари 
зулм ва зўравонлик қурбони бўлди.

Биз юрт озодлиги йўлида курашган, ноҳақ 
айбланиб, бу дунёдан армон билан кетган ва-
тандошларимизнинг пок номларини тиклашни 
ўз олдимизга мақсад қилиб қўйган эдик. Сўнгги 
уч йилда уларнинг 856 нафари Олий суд томо-
нидан оқланди. Биз бундай эзгу ишларни албат-
та давом эттирамиз. Зеро, бу масалада адолат 
қарор топиши шарт.

Ўтмишга назар ташлар эканмиз, аччиқ бир 
ҳақиқатни тан олишга мажбурмиз: “ўзбек” де-
ганда, фақат эртаю кеч пахта даласида меҳнат 
қиладиган заҳматкаш инсонлар тасаввур қили-
нар эди. Афсуски, шу даражага тушиб қолган 
эдик.

Пахта ҳукмронлиги ўзбекнинг пешонаси-
га ёзилган бало бўлди. Пахта сиёсати Оролни 
қуритди, экологиямизни инқирозга олиб кел-
ди, иқтисодиётимизни, таълим тизимини издан 
чиқарди. Оқибатда бир неча авлод чаласавод 
бўлиб вояга етди. Биз бунинг асоратлари билан 
ҳалигача курашяпмиз.

Бугун пахтачиликда бозор иқтисодиёти та-
мойиллари жорий этилиб, соҳа ўз эгасини топ-
ди. Натижада ўқитувчи мактабга, шифокор 
шифохонага қайтди, тадбиркорлар пахта “ўлпо-
ни”дан озод бўлди, мажбурий ва болалар меҳна-
тига чек қўйилди. Ўзбекистон халқаро “қора 
рўйхатлар”дан чиқарилди.

Барчамизнинг фидокорона меҳнатимиз, ғай-
рату шижоатимиз билан Янги Ўзбекистон орзу-
си реал ҳақиқатга айланмоқда. Халқаро май-
донда Ватанимизга нисбатан ҳурмат ва эътибор 
тобора ортиб бормоқда.

Президент сифатида дастлабки ишларимдан 
бири қўшни мамлакатлар билан дўстона муно-
сабатларни ўрнатиш бўлди. Йиллар давомида 
ечимини кутаётган муаммолар ҳал этилди. Бу-
нинг натижасида Марказий Осиё давлатлари 
билан барча соҳалардаги алоқаларимиз янги 
босқичга чиқди.

Қадрли юртдошлар!
Сиёсий мустақиллик замирида энг авва-

ло иқтисодий мустақиллик ётиши ҳеч кимга 
сир эмас. Охирги йилларда амалга оширган 
ишларимиз, эришган натижаларимиз бу йўлда 
мустаҳкам пойдевор бўлиб хизмат қилмоқда. 
Сўнгги 6 йилда юртимизда ялпи ички маҳсулот 
ҳажми 1,5 мартадан зиёд, тадбиркорлик субъект-
лари сони 2 карра кўпайгани, саноатдаги ўсиш 
40 фоиздан ошгани буни яққол тасдиқлайди. 

Қисқа муддатда камбағалликни 2 баробардан 
зиёд қисқартиришга эришдик.

Лекин биз бугун билан кечаги кунни эмас, 
бугун билан эртанги кунни таққослашимиз, 
ишимизни шу асосда ташкил этишимиз керак. 
Чунки, келажак бугун биз ташлаётган қадам-
лардан бошланади.

Азиз дўстлар!
Биз мутафаккир зотларнинг: “Давлатнинг 

вазифаси инсонларни бахтли-саодатли қи-
лишдир. Бу мақсадга эса илм ва яхши ахлоқ 
ёрдамида эришилади”, деган ҳикматли сўзла-
рини ўзимиз учун дастур деб биламиз.

Маълумки, биз бир йил аввал тараққиёти-
мизнинг 5та асосий йўналишини белгилаб ол-
ган эдик. Унда таълим соҳасини ривожланти-
риш биринчи галдаги устувор вазифа сифатида 
қайд этилган.

Мен доимо таълим, таълим, муаллим, му-
аллим, деб таъкидлашим бежиз эмас. Чунки 
таълимни ривожлантирмасдан туриб юксак 
тараққиётга эриша олмаймиз. Ҳар қандай му-
аммонинг ечими ҳам, эртанги кунимизни ҳал 
қилувчи омил ҳам, шубҳасиз, таълимдир.

2022 йили мамлакатимизда 72та янги мактаб 
қурилди, 279таси капитал таъмирдан чиқарил-
ди, 514та мактаб эса реконструкция қилинди. 
Мактаблар учун 30 мингдан ортиқ компьютер 
харид қилинди. Янги ўқув йилидан республи-
камиз мактабларида хориждан махсус таклиф 
этилган 500 нафар инглиз тили мутахассислари 
болаларимизга дарс беради. Бошланғич синф 
ўқувчилари илғор хорижий тажриба асосида 
ишлаб чиқилган янги дастур ва дарсликлар 
бўйича ўқий бошлайдилар.

Худди шу каби, соғлиқни сақлаш, бизнесни 
ривожлантириш, суд тизимини такомиллашти-
риш ҳамда сув ва ёқилғи-энергетика муаммо-
ларини ҳал этиш юзасидан катта лойиҳалар 
бошланган. Яна бир бор таъкидлайман: ушбу 
белгиланган устувор йўналишлар бизнинг дои-
мий эътиборимиз марказида бўлади.

Ҳурматли байрам иштирокчилари!
Агар 3 минг йиллик тарихимизга назар 

ташлайдиган бўлсак, ота-боболаримиз асрлар 
мобайнида дунё тамаддунига нафақат жисмо-
ний, балки интеллектуал меҳнати билан улкан 
ҳисса қўшганига гувоҳ бўламиз.

Биз жаҳонга фақат хомашё эмас, аввало 
илм-маърифат, маънавий бойлик етказиб бер-
ган не-не улуғ зотларнинг авлодимиз. Ҳеч 
шубҳасиз, уларга хос бўлган буюк фазилатлар, 
улар яратган шонли анъаналар бугун ҳам биз-
нинг қалбимизда, онгимизда, ҳаётимизда яша-
моқда.

Кел эй миллат, бир кун бир маслаҳат билан қарор ўлсун,
Бу кундин ўтган ишларга пушаймон бирла ор ўлсун.

Қилайлик бул куни ҳайрат ҳама бирдан қилиб ҳиммат,
Жаҳолат чўл саҳросида минбаъд сабзавор ўлсун.

Бу нодонлик биза қилмиш эди тўрт фаслни қишдек,
Жаҳонни зимистони дўнуб фасли баҳор ўлсун.

Аяшмай кумуш-олтунни ҳамма боёнлар асло,
Солиб дорилфунунлар ҳам макотиблар ҳазор ўлсун.

Ўқушсун миллат авлоди бизни доим дуо айлаб,
Қилиб таҳсил улумларни фунуна яхши ёр ўлсун.

Очайлук жамиъатлар, кўб йиғайлик ҳам иноятлар,
Ки токи ятим ва бечора бекасға мадор ўлсун.

Неча чоғлар бўлубдурким, қочибмиз биз тараққийдин,
Бу кун бир илтифот бирлан бу йўлға бир гузор ўлсун.

Жаҳолат сассиғи бизни ҳамиша беҳузур этди,
Бу кун илмнинг бўйи бирлан димоғлар мушкибор ўлсун.

Бизнинг жоҳиллигимизни кўриб ул шод бўлганлар,

Кўриб машғулиятимизни илмға шармисор ўлсун.

Кимиким журъат айлаб, бул каломларға амал қилса,

Жаҳонда исми ани паҳлавон номдор ўлсун.

Бу кун мен сўзладим оз нутқ сиза то Қодир ўлгунча,

Илоҳи айласун таъсир шу сўз сизга бакор ўлсун.

МИЛЛАТИМГА БИР ҚАРОРАбдулла ҚОДИРИЙ

Тошкент шаҳрида 31 август куни Ўзбе-
кистон Республикаси давлат мустақилли-
гининг ўттиз икки йиллиги катта тантана 
қилинди. 

Байрамда Президент Шавкат Мирзиёев 
иштирок этиб, халқимизни бу қутлуғ сана 
билан табриклади.

Мамлакатимиз раҳбари ўтган даврда 
Ўзбекистон турли синовларда тобланиб, 
тажриба орттириб, ўзининг аниқ мақсади ва 
йўли, позициясига эга бўлган катта давлат 
сифатида шаклланганини таъкидлади.

– Сиз, азизларнинг Ватанга меҳр ва 
садоқат билан қилаётган ҳар кунлик меҳна-
тингиз Ўзбекистон мустақиллигини янада 
мустаҳкамлашга хизмат қилмоқда. Шу маъ-
нода, Истиқлол байрами – барчамизнинг 
байрамимиз, мустақил Ўзбекистон – бар-
чамизнинг фахримиз, ифтихоримиз, десак, 
айни ҳақиқатни айтган бўламиз, – деди 
Шавкат Мирзиёев.

Албатта, халқимиз мустақилликка, бу-
гунги фаровонликка осонлик билан эриш-
маган. Бу йўлда аждодларимизнинг сиёсий 
ва маърифий интилишлари сўнгги бир ярим 
аср давомида деярли тўхтамаган. Истиқлол-
га интилган миллат қаҳрамонлари зулм ва 
зўравонлик қурбони бўлган. Мамлакатимиз 
мустақиллиги туфайли уларнинг пок номла-
ри тикланмоқда.

Мустабид тузум даврида халқимизнинг 
ери, кучи, бор салоҳияти фақат деҳқон-
чиликка йўналтирилди. “Ўзбек” деганда, 
фақат эртаю кеч пахта даласида меҳнат 
қиладиган заҳматкаш инсонлар тасаввур 
қилинар эди. Пахта сиёсати Оролни қурит-
ди, экологиямизни инқирозга олиб келди, 
иқтисодиётимизни, таълим тизимини издан 
чиқарди.

Бугун пахтачиликда бозор иқтисоди-
ёти тамойиллари жорий этилиб, мажбурий 
меҳнатга ва болалар меҳнатига чек қўйилди. 
Ўқитувчи мактабга, шифокор шифохонага 
қайтди. Ўзбекистон халқаро “қора рўйхат-
лар”дан чиқарилди.

Сиёсий мустақиллик замирида энг авва-
ло иқтисодий мустақиллик ётиши ҳеч кимга 
сир эмас. Меҳнат ва машаққатлар билан 
бу асос мустаҳкамланиб бормоқда. Сўнгги 
6 йилда юртимизда ялпи ички маҳсулот 
ҳажми 1,5 мартадан зиёд, тадбиркорлик 
субъектлари сони 2 карра кўпайгани, сано-
атдаги ўсиш 40 фоиздан ошгани буни яққол 
тасдиқлайди.

– Лекин биз бугун билан кечаги кунни 
эмас, бугун билан эртанги кунни таққосла-
шимиз, ишимизни шу асосда ташкил эти-
шимиз керак. Зеро, келажак бугун биз 
ташлаётган қадамлардан бошланади, – 
деди Президент.

Мамлакатимиз интилаётган тараққиёт-
нинг асоси таълим экани таъкидланиб, бу 
соҳада қилинаётган ишлар қайд этилди. 

– Агар 3 минг йиллик тарихимизга назар 
ташлайдиган бўлсак, ота-боболаримиз аср-
лар мобайнида дунё тамаддунига нафақат 
жисмоний, балки интеллектуал меҳнати 
билан улкан ҳисса қўшганига гувоҳ бўламиз. 
Биз жаҳонга фақат хомашё эмас, аввало 
илм-маърифат, маънавий бойлик етказиб 
берган не-не улуғ зотларнинг авлодимиз. 
Ҳеч шубҳасиз, уларга хос бўлган буюк фа-
зилатлар, улар яратган шонли анъаналар 
бугун ҳам бизнинг қалбимизда, онгимизда, 
ҳаётимизда яшамоқда. Мен ишонаман, биз 
бу тарихий йўлни муносиб давом эттиришга 
ҳар томонлама қодирмиз, – дея таъкидлади 
Шавкат Мирзиёев.

Давлат раҳбари ўз нутқида бугун мамла-
катимиз олдида турган муҳим масалаларга 
жамоатчилик эътиборини тортди. Экология-
ни асраш, сув, энергия ва бошқа табиий ре-
сурсларни тежайдиган иқтисодиётга тезроқ 
ўтиш, инновацион ишлаб чиқариш корхона-
ларини барпо этиш вазифаси долзарб экани 
қайд этилди.

– Ҳеч қачон унутмаслигимиз лозимки, та-
биий ресурслар – бу келажак авлодларимизга 
ҳам тегишли бўлган бойликдир. Шу боис, улар-
дан нафақат бугунги, балки эртанги кунимизни 
ҳам ўйлаб, оқилона фойдаланишимиз шарт, – 
деди мамлакатимиз етакчиси.

Яна бир муҳим вазифа – жамият ҳа-
ётининг барча соҳаларида аёллар учун тенг 
имкониятлар яратиш экани таъкидланди. Бу 
ҳақда гапирар экан, Президент маърифат-
парвар бобомиз Абдурауф Фитратнинг “хо-
тин-қизлар – бу “миллат оналаридир” деган 
сўзларини ёдга олди.

Инсоният охирги йилларда қаттиқ си-
новлар билан юзма-юз келгани, бунда 
иродаси мустаҳкам ва бирлашган халқлар 
барқарор ривожланиши таъкидланди.

– Ўзбекистоннинг ҳар бир фарзанди 
халқимизнинг бирдамлиги, мамлакат ях-
литлиги учун курашиб яшашни ўз ҳаётининг 
маъноси деб билмоғи керак! Биз бир бўлсак 
– ягона халқмиз, бирлашсак – ватанмиз, – 
деди Президент.

Халқимиз ҳамиша тинчлик тарафдори 
бўлиб келгани, олис ва яқин мамлакатлар 
билан дўстлик ва ўзаро манфаатли ҳамкор-
лик алоқалари ривожлантирилишига урғу 
берилди.

Олдиндаги вазифалар қанчалик улкан 
ва мураккаб бўлмасин, уларни элимиз бир-
галикда ҳал этишга қодир экани таъкид-
ланди.

– Тарихдан маълум: вақтни – имконият-
га, имкониятни – ютуққа, ютуқни тараққиёт 
пойдеворига айлантира олган халқ – буюк 
халқдир. Бугун меҳнаткаш, мард ва олижа-
ноб, меҳр-оқибатли элимиз айни шундай 
халқ бўлиб майдонга чиқмоқда, – деди дав-
латимиз раҳбари.

Президентимиз бу йўлда фидокорона 
меҳнат қилиб келаётган юртдошларимиз-
га, бутун халқимизга миннатдорлик бил-
дирди.

– Барча ютуқ ва ғалабаларимизнинг 
ижодкори ва бунёдкори бўлган халқимиз 
ҳамиша омон бўлсин! Гўзал юртимизда 
тинчлик ва осойишталик бардавом бўлсин! 
Жонажон Ватанимизга кўз тегмасин! Мус-
тақиллигимиз абадий бўлсин, – дея сўзини 
якунлади Президент.

Байрам катта концерт дастури билан 
давом этди. Унда эрксевар аждодларимиз 
орзуси, бугунги озодлик шукуҳи, халқимиз-
нинг келажакка ишончи ва умидлари ифо-
даланди. Мамлакатимиз тинчлиги йўлида 
ҳалок бўлган мард ўғлонлар хотираси ёдга 
олинди. Мумтоз куй-қўшиқларда халқимиз-
нинг бой санъати ва қадриятлари, фольк-
лор-этнографик жамоаларнинг чиқиш-
ларида Ўзбекистон турли маданиятларни 
бирлаштирган макон экани ёрқин намоён 
бўлди.

Тантанали тадбир телевидение ва ин-
тернет орқали тўғридан-тўғри намойиш 
этилди.

Ватанимиз мустақиллигининг ўттиз икки 
йиллиги байрам тадбирлари юртимизнинг 
барча ҳудудларида давом этмоқда.

ЎзА

ÌÓÑÒÀ£ÈËËÈÃÈÌÈÇ ÀÁÀÄÈÉ Á¤ËÑÈÍ!

ВАҚТНИ — ИМКОНИЯТГА, 
ИМКОНИЯТНИ — ЮТУҚҚА, ЮТУҚНИ 

ТАРАҚҚИЁТ ПОЙДЕВОРИГА АЙЛАНТИРА 
ОЛГАН ХАЛҚ — БУЮК ХАЛҚДИР

Қўлига қалам тутган аёлнинг ҳаёти ҳеч қачон сил-
лиқ кечмаган: ҳаёт ўзининг мураккабликлари, синов-
лари, дарди ва шу дардни қоғозга туширишдек ижод 
машаққатларини унинг зимма-
сига юклайди. Тўғриси, тақдир 
менга мана шундай ҳаётни на-
сиб этганига доим шукр қилиб 
келганман. 

Дард чекканимда ҳам, 
қувонч дан  бошим кўкка етгани-
да ҳам Сўзга суяндим. Қисма-
тимга битилган сўз айтиш дар-
ди баъзан оғир ботса, баъзан 
малҳам бўлиб, мени олға ун-
дади, яшашга чорлади. Шукр-
ки, адабиётнинг, сўзнинг чин 
мухлислари бисёр. Улар шоир-
нинг қалб туйғуларидан яралган 
мисра лардан малҳам топадилар. 

Айниқса, кейинги йилларда 
адабий учрашувлар, шеъри-
ят айёмлари, анжуманларида 
иштирок этарканман, ёш лар нинг ёниқ кўзларини 
кўриб, қалбим таскин топади. Шеър ёзаётган, ёз-
ганда ҳам сўзидан учқун сачраган ёшлар бизнинг 
ғуруримиздир. Бу – чин маънода мустақиллик 

фарзандларининг эркин руҳидан отилиб чиқаёт-
ган дурдоналар. Улар кейинги йилларда Сўз ай-
тиш имкони берилган, фикрини ошкора айтишдан 

қўрқмайдиган ёшларнинг эркин 
овозидир.

Кейинги йилларда ёшлар би-
лан кўп ишлаяпмиз, улар бундан 
тўрт-беш йил илгариги ёшлар-
га асло ўхшамайди: интилишла-
ри бўлакча, орзу-ниятлари, мақ-
садлари улкан. Шундай юртда, 
шундай муҳитда ижод қилишдан 
ортиқ бахт бормикан, деб ўйлаб 
қоламан гоҳида. Тўғриси, энг 
улуғ, энг азиз байрамимиз – Мус-
тақиллигимизнинг 32 йиллиги 
арафасида “Эл-юрт ҳурмати” ор-
дени билан мукофотланганимни 
эшитиб, шу фикрлар хаёлимдан 
ўтди. Сўзга, сўзни қадр лайдиган 
шеърият мухлисларига ҳам мубо-

рак бўлсин, дейман.

Хосият БОБОМУРОДОВА, 
“Эл-юрт ҳурмати” 
ордени совриндори

БАРЧАМИЗГА МУБОРАК БЎЛСИН

МЕН УЧУН КАТТА ШАРАФ
Давлатимиз раҳба-

ри “Халқни рози қи-
лиш”дек ўта муҳим 
шиорни илгари сурди. 
Дарҳақиқат, ҳар қан-
ча тараққиёту риво-
жга эришишдан, бу 
йўлдаги ҳар қандай 
саъй-ҳаракатлардан 
мақсад-муддао – аҳо-
ли турмушини фаро-
вонлаштириш, дар-
ду ташвишларини 

камай тириб, шодлигу қувончларини ошириш. Ва шун-
дай бўлди ҳам – халқнинг муаммоларини тинглайди-
ган махсус маҳкамалар жорий этилди, қатланиб ётган 
ижтимоий муаммолар, кўнгиллардаги тугунлар ечила 
бошлади.  Нурли истиқболга ишонч уйғонди. Ўзбекис-
тонни, ўзбек халқини дунё таниди, тан олди. Одамлар 
ўзларини Парвардигори олам табаррук қилиб яратгани-
га имон келтириб, инсоний қадр-қиммат нима эканини 
англай бошладилар. Илло, шунчаки англаш, баҳраманд 
бўлиш яхши, лекин қадрланишнинг қадрига етиш, яра-
тилган имкону имтиёзларни, ғамхўрлигу ҳимояланган 
ҳақ-ҳуқуқларни суиистеъмол қилмаслик масъулияти 
ҳам бор-да. Қадрига етиш учун, олам бирданига гулис-
тон бўлиб қолмаслигини, аввалги даврларнигина эмас, 
кечаги кунларни ҳам унутмаслик учун эса, инсоф, сабр, 
қаноат, шукр деган қоидалар синовидан ўтиш зарурли-
ги тайин. Бунинг учун эса, маданият, маърифат, маъна-
вият сабоқларини ўзлаштириш тақозо этилади.

Не тонгки, ижодкорларнинг бу борадаги куйиниш-
лари, фидойилиги, ватанпарварлиги, миллатпарварли-
ги ҳар доим ҳам хуш қабул қилинавермаган. Не бахтки, 
ке йин ги йилларда қалам аҳлига ўнг кўз билан, ҳақиқий 
зиё тарқатувчи тоифа сифатида қараш юзага чиқди. 
Президентимиз Шавкат Мирзиёев томонидан Учинчи 
Ренессансга ҳам Янги Ўзбекистонда пойдевор яратиш 
ташаббуси кўрсатилди ва  бу ғояни амалга ошириш 
учун илму фан аҳлига барча шарт-шароитлар муҳайё 
этилмоқда. Китобхонликни қайта йўлга қўйишга, шу 
билан бирга, бадиий ижодга, ижодкорларга алоҳида 
эътибор қаратилаётгани ҳам ҳаммага яхши аён. Ҳар 
йили Мустақиллик байрами олдидан давлат мукофоти 
билан тақдирланадиган турли соҳа вакиллари сафидан 
ижод аҳлига ҳам нуфузли ўрин ажратилишини ана шу 
ғамхўрликнинг амалдаги ёрқин ифодаси деб биламан.

Мен гарчи кўп йиллар пойтахтда, вилоят марка-
зида турли вазифаларда ишлаган бўлсам-да, анча 
вақтлардан бери туғилиб ўсган гўшам – Андижон-
нинг бир чеккасидаги Гуркиров қишлоғида яшайман. 
Шунга қарамай, баҳоли қудрат яратган битикларим-
нинг китобхонлар, адабий жамоатчилик назарига ту-
шиб, умумий ўрта таълим мактабларининг дарсли-
гига, давлатимизнинг юксак мукофотларига лойиқ 
кўрилиши мен учун катта шараф бўлиши билан бир-
га, янада дурустроқ асарлар ёзиш, халқимизга, вата-
нимизга – Янги Ўзбекистонга янада астойдил хизмат 
қилишдек улкан масъулиятни юклайди, айни вақтда, 
илҳомлантиради, руҳлантиради.

Қамчибек  КЕНЖА,
Ўзбекистон Республикасида хизмат кўрсатган 

ёшлар мураббийси

               Dil izhori

Мен ишонаман, биз бу тарихий йўлни му-
носиб давом эттиришга ҳар томонлама қодир-
миз. Бугунги кунда дунё харитасида тутган 
ўрнимиз, ўз олдимизга қўяётган жуда улкан 
мақсад ва марраларимиз ҳам айнан шуни 
тақозо этмоқда.

Шундан келиб чиққан ҳолда, биз транс-
порт-логистика тизими билан бирга, бугун за-
моннинг ўзи талаб қилаётган илм-фан, инно-
вация, IT ва ақлий меҳнатга асосланган бошқа 
соҳаларни жадал ривожлантиришга устувор 
аҳамият қаратяпмиз. Айнан шу йўналишлар 
Ўзбекистон иқтисодиётининг яқин келажак-
даги асосий локомотивларига айланади.

Муҳтарам дўстлар!
Бугун бизнинг олдимизда турган яна бир 

муҳим масала – экологик муаммолар ва сув 
танқислигидир. Тарозининг бир палласида 
ўсиб бораётган қурилишлар, ишлаб чиқариш, 
қишлоқ хўжалиги турган бўлса, иккинчи пал-
ласида ҳар биримиз учун энг зарур бўлган 
сув ни тежаш, атроф-муҳит ифлосланиши-
нинг олдини олиш ва ер ресурсларидан оқи-
лона фойдаланиш масаласи турибди.

Бизнинг вазифамиз – ҳар икки йўна-
лишда ҳам мувозанатни сақлашдан иборат. 
Ҳеч қачон унутмаслигимиз лозимки, табиий 
ресурслар – бу келажак авлодларимизга ҳам 
тегишли бўлган бойликдир. Шу боис, улар-
дан нафақат бугунги, балки эртанги куни-
мизни ҳам ўйлаб, оқилона фойдаланишимиз 
зарур.

Бу борада сувни, энергия ва бошқа табиий 
ресурсларни тежайдиган иқтисодиётга тезроқ 
ўтиш муҳим аҳамиятга эга. Биз учун “яшил” 
ва рақамли технологиялар, инновацион 
ишлаб чиқариш корхоналарини барпо этиш 
вазифаси ҳам долзарб бўлиб турибди.

Қадрли юртдошлар!
Янгиланган Конституциямизда Ўзбекис-

тоннинг дунёвий давлат ва турли маданият-
ларни бирлаштирган макон экани аниқ белги-
лаб қўйилди. Бизнинг куч-қудратимиз – мана 
шунда, биз бу бойликни кўз қорачиғидек 
асрашимиз керак. Тарихга қарайдиган бўл-
сак, асрлар давомида юртимизда турли хил 
эътиқод ва қарашлар, динлар, маданиятлар 
бағрикенглик билан қабул қилинганини кўра-
миз.

Биз – низоларни уруш билан эмас, тинчлик 
билан ҳал этиш йўлини танлайдиган халқмиз. 
Биз барча халқлар билан ҳамиша муросаи ма-
дора, дўстлик ва ҳамкорликда яшаб келган-
миз. Бугунги тараққиёт йўлимизда ҳам айнан 
шу тамойилларга таянамиз.

Бизга, биринчи навбатда, кучли фуқаролик 
жамияти зарур, чунки ҳар қандай ислоҳот ҳар 
биримизнинг юрагимиздан, онгимиздан бош-
ланиши лозим. Адолатли қонунлар бўйича 
виждонан яшашга тайёр бўлишимиз, мамла-
кат келажаги учун бир ёқадан бош чиқариб, 
олға қадам босмоғимиз керак.

Бугун ривожланган фуқаролик жамиятини 
шакллантириш ҳақида гап борар экан, буни 
сўз ва матбуот эркинлигисиз тасаввур қилиб 
бўлмайди. Бутун дунёда журналистлар ўзла-
ри ва жамиятни ўйлантираётган, хавотирга 
солаётган мавзулар ҳақида гапириш ва ёзиш 
ҳуқуқи учун, ҳақиқат учун курашганлар ва 
бундан кейин ҳам курашадилар.

Аммо, ишонч билан айта оламанки, мен 
эркин фикрли журналистлар тарафида бўл-
ганман ва доимо шу позицияда бўламан. 
Айни вақтда ахборот маконида ҳаққонийлик 
ва холислик бош мезон бўлиши керак.

Ҳурматли байрам қатнашчилари!
Буюк маърифатпарвар бобомиз Абдурауф 

Фитрат таъбири билан айтганда, “хотин-қиз-

лар – бу миллат оналаридир”. Улар миллат-
нинг янги насли – фарзандларини тарбиялаш 
учун ўзлари ҳам юксак билимли бўлишлари 
зарур.

Шундай экан, олдимизда турган яна бир 
муҳим вазифа – жамият ҳаётининг барча 
соҳаларида аёллар учун тенг имкониятлар 
яратишдир. Ҳурматли хотин-қизларимизнинг 
жамиятдаги ўрни ва нуфузини ошириш, улар-
нинг ҳуқуқ ва манфаатларини, касб соҳаси 
бўйича ўсишини таъминлаш борасида ўтган 
даврда кўп ишларни амалга оширдик. Шу би-
лан бирга, бу йўналишда қиладиган ишлари-
миз ҳам оз эмас.

Маълумки, муҳтарама аёлларимиз зимма-
сида хизмат соҳасидаги вазифасидан ташқа-
ри, фарзандлар тарбияси, оилада соғлом 
муҳитни мустаҳкамлаш, ахлоқий-маънавий 
анъаналарни давом эттиришдек мураккаб 
вазифалар ҳам бор. Шундай экан, меҳрибон 
опа-сингилларимизни ҳар қанча қўллаб-қув-
ватласак, арзийди.

Мана, бу йил оиладаги зўравонликка қар-
ши қонунни қабул қилдик. Бундан кўзланган 
асосий мақсад – оилалар мустаҳкамлигини, 
аёлларимизнинг бахти ва ҳимоясини таъмин-
лашдир. Биз бу йўналишдаги ишларимизни 
бундан кейин ҳам изчил давом эттирамиз.

Азиз юртдошлар!
Ўзбекистоннинг ҳар бир фарзанди халқи-

мизнинг бирдамлиги, мамлакат яхлитлиги 
учун курашиб яшашни ўз ҳаётининг маъноси 
деб билмоғи керак!

Биз бир бўлсак – ягона халқмиз, бир-
лашсак – Ватанмиз!

Ҳурматли юртдошлар!
Инсоният охирги беш-олти йил мобайни-

да сўнгги юз йил давомида ўз бошидан ўтка-
зиши мумкин бўлган барча синовлар билан 
юзма-юз келгани сизларга маълум.

Бу пандемия бўладими, табиий офатлар, 
зилзилалар бўладими, қуролли тўқнашувлар, 
глобал исиш ҳамда қурғоқчилик бўладими – 
барчаси башариятни қаттиқ синовдан ўтказди 
ва ўтказмоқда. Мазкур мураккаб вазиятни, 
таъбир жоиз бўлса, кучли ва қаттиқ тўфонга 
қиёслаш мумкин.

Бундай офатлар оқибатида “манаман” 
деган дарахтларнинг ҳам барглари узили-
ши, шохлари синиши, куртаклари тўкили-
ши, ҳатто мевалари нобуд бўлиши мумкин. 
Лекин илдизи мустаҳкам ва чуқур бўлган 
дарахтлар йиқилмайди. Аксинча, ерга ўша 
томирлари билан янада маҳкам боғланади. 
Қайта куртак ёзади, мевалар тугаверади. Бу 
– ҳаёт қонуни.

Бизнинг қадимий ва мустаҳкам илдизла-
римиз бор. Бу – бизнинг тарихимиз, қадрият 
ва анъаналаримиз, урф-одатларимиз, миллий 
ўзлигимиздир. Мен ана шу теран илдизла-
римизда юртни, миллатни бирлаштирадиган 
буюк бир ғояни кўраман.

Биз Ватанимиз мустақиллиги, халқимиз 
тинчлигини таъминлашнинг ишончли кафо-
лати бўлган Қуролли Кучларимиз салоҳияти-
ни оширишга, ҳарбий хизматчилар ва улар-
нинг оилалари учун янада муносиб шароит 
яратишга алоҳида эътибор қаратамиз.

Дунёнинг олис ва яқин мамлакатлари, 
айниқса, қўшни давлатлар, халқаро ва мин-
тақавий ташкилотлар билан дўстлик ва ўза-
ро манфаатли ҳамкорлик алоқаларини янги 
босқичга олиб чиқамиз. Бу борада мамлакати-
миз ва хорижий давлатлар дипломатларининг 
хизматларини алоҳида таъкидлаш лозим.

Мана шу имкониятдан фойдаланиб, бу-
гунги тантанали маросимда хорижий дав-
латларнинг ҳурматли элчилари, халқаро таш-
килотлар вакиллари иштирок этаётганидан 
мамнун эканимни билдириб, уларнинг мам-

лакатлари ва халқларига тинчлик ва равнақ 
тилайман.

Азиз ва муҳтарам ватандошлар!
Барчангиз бир ҳақиқатни билишингизни 

истардим. Бизнинг жамики саъй-ҳаракатла-
римиз мамлакатимиз равнақи учун, ўз Вата-
нига садоқатли халқимиз учун, сизлар учун, 
азиз юртдошлар!

Бугун олдимизда турган вазифалар қанча-
лик улкан ва мураккаб бўлмасин, уларни бир-
галикда ҳал этишга кучимиз ҳам, имконияти-
миз ҳам етади.

Биз энди кечаги одамлар эмасмиз. 
Халқимиз ҳам кечаги халқ эмас.

Тарихдан маълум: вақтни – имкони-
ятга, имкониятни – ютуққа, ютуқни та-
раққиёт пойдеворига айлантира олган 
халқ – буюк халқдир. Бугун меҳнаткаш, 
мард ва олижаноб, меҳр-оқибатли элимиз 
айни шундай халқ бўлиб майдонга чиқ-
моқда.

Фурсатдан фойдаланиб, Янги Ўзбеки-
стонни барпо этишда фидокорона меҳнат қи-
либ келаётган барча юртдошларимизга, она 
халқимга чин қалбимдан миннатдорлик бил-
дираман.

Сиз, азизларни, каттаю кичик барча ватан-
дошларимни бугунги улуғ айём – Ўзбекистон 
Республикаси мустақиллигининг ўттиз икки 
йиллиги билан яна бир бор чин қалбимдан 
табриклайман.

Барчангизга сиҳат-саломатлик, хонадон-
ларингизга бахту саодат, файзу барака ти-
лайман.

Барча ютуқ ва ғалабаларимизнинг ижод-
кори ва бунёдкори бўлган халқимиз ҳамиша 
омон бўлсин! Гўзал юртимизда тинчлик ва 
осойишталик бардавом бўлсин!

Жонажон Ватанимизга кўз тегмасин!
Мустақиллигимиз абадий бўлсин!

Президент Шавкат Мирзиёев 31 
август куни эрта тонгда Шаҳидлар 
хотираси хиёбонига ташриф буюр-
ди.

Қуръон тиловат этилиб, ўтганлар 
ҳақига дуо қилинди. Элга ош тор-
тилди.

Мустақиллик кунларида милла-
тимиз ойдинлари хотирасини эъзоз-
лаш, хизматларини эслаш яхши анъ-
ана. Чунки улар халқимиз озодлиги 
учун, бугунгидек эмин-эркин кунлар 
учун интилган эди. Бу сана Ватанга 
фидойилик унутилмаслигини, ҳами-
ша қадрланишини англатади.

Мустабид тузум даврида юрти-
мизда минг-минглаб одамлар қа-
тағонга учраган. Оилалари хонавай-
рон бўлиб, болалари етим қолган. 
Биргина 1937-1938 йиллардаги кат-
та қирғин даврида 7 мингга яқин ва-
тандошимиз отилган.

Ҳозирги хиёбон шундай қатллар 
ижро этиладиган мудҳиш жой бўл-
ган. Мустақиллик йилларида у обод 
масканга айлантирилди. Бу ерда 
“Қатағон қурбонлари хотираси” му-
зейи, Қорақалпоғистон Республи-
каси ва вилоятларда унинг филиал-
лари ташкил этилди. Айни пайтда 
музейда Туркистон маърифатпар-
варларига бағишланган кўргазма 
очилган.

Хиёбондаги рамзий қабр ёнида 
ҳам Қуръон тиловат қилинди.

– Ҳар сафар бу ерга келиб, халқи-
миз озодлиги йўлида қурбон бўлган 
жасур боболаримизни эслаб, кўнг-
лимиз таскин топади. Уларни хотир-
лаш, эзгу ишларини давом эттириш 
биз учун ҳам қарз, ҳам фарз. Қа-
тағон қилинган етакчиларимизнинг 
тақдири барчамизни мустақиллиги-
мизни қадрлашга, уни асраб-авай-
лашга ундайди. Мана шундай мус-
тақилликда, тинчликда яшашнинг 
ўзи Аллоҳ таолонинг катта марҳа-
мати, неъмати. Бунинг учун шукро-
налик билан, унинг қадрига етиш 
керак, – деди Президент.

1937-1953 йилларда Ўзбекистон-
да 100 минг одам қатағонга учрага-
ни, уларнинг 13 минг нафари отиб 
ташлангани яна бир бор ёдга олин-
ди. Афсуски, тазйиқлар бу билан 
чекланиб қолмаган.

Ўтган асрнинг 80-йилларида ҳам 
минглаб юртдошларимиз адолатсиз-
лик қурбони бўлган. “Пахта иши”, 
“ўзбек иши” деган сохта айбловлар 
билан республикамиз бўйича 40 минг 
киши тергов қилинган, 5 минг нафа-
ри жиноий жавобгарликка тортилган.

Давлатимиз раҳбари Ўзбекистон-
га йигирма беш йил раҳбарлик қил-
ган, ўзбек халқининг буюк фарзан-
ди Шароф Рашидов ҳам ўлимидан 
ке йин сиёсий қатағонга учрагани 
аламли эканини айтди.

Жадид боболаримиз ҳаётини 
ўрганиш, ноҳақ қатағонга учра-
ган инсонлар хотирасини абадий-
лаштириш бўйича хайрли ишлар қи-
линаётгани таъкидланди.

– Бу борада адолатни тиклаш бўй-
ича кўп ишлар қиляпмиз. Тарихчи 
олимлар иштирокида комиссиялар 
тузилди, архив ҳужжатлари ўргани-
лаяпти. Охирги икки йилда Ўзбекис-
тон Олий суди 850 нафардан зиёд, бу 
йил 240 нафар ана шундай жабрдий-
да ватандошларимизнинг номини 
оқлади. Бундай изланишларни ҳеч 
қачон тўхтатмаслигимиз керак. Не-
гаки ҳақиқатни халқимиз билиши 
керак, – деди Шавкат Мирзиёев.

Бу даврга оид тарих янги топи-
лаётган ҳужжатлар ва ашёлар билан 
бойиб бормоқда. Қорақалпоғистон 
Республикаси, вилоятлар ва Тош-
кент шаҳри бўйича “Хотира” китоб-
лари тайёрланди. Уларга 40 мингга 
яқин ватандошимиз тўғрисидаги 
маълумотлар киритилди. Бу тўплам-
лар яқин вақт ичида чоп этилади.

Президентимиз шулар билан 
бирга қатағон қурбонлари яшаган 
маҳаллаларда уларнинг номлари, 
фаолиятини муҳрлаб қўйиш зарур-
лигини таъкидлади.

– Музейлар қилдик, китоблар 
чиқаяпти, кўпчилиги оқланяпти. 
Лекин шу билан унутилиши керак 
эмас. Менинг назаримда, қатағон 
қурбонлари туғилиб ўсган ёки бу-
гун авлодлари яшаётган маҳалла-
да, ўша ердаги мактабда уларнинг 
номларини ёзиб қўйсак, ҳам савоб-
ли, ҳам ибратли иш бўларди. Қола-
верса, мана шундай байрамларда, 
хотира кунларида хонадонларини 
зиёрат қилиш керак. Нега уруш 
қатнашчиларини уйига борамизу, 
қатағон қурбонларини эсламай-
миз?! Уларнинг ҳар бирининг ҳаёти 
– қаҳрамонлик. Биз буни ўрганиб, 
ташвиқот қилиб, ёшларимизга ет-
казишимиз керак, – деди давлати-
миз раҳбари.

Мутасаддиларга жадид бобола-
римиз тарихини ўрганаётган тадқи-
қотчиларга мақсадли грантлар 
ажра тиш, улар ҳақида ҳужжатли ва 
бадиий фильмлар олиш, матбуот ва 
интернет нашрларда материаллар 
чоп этиш бўйича кўрсатмалар бе-
рилди. 

– Халқимиз у даврни яхши били-
ши, фахрланиши керак. Ёшлар “Биз-
нинг боболаримиз истиқлол орзу-
сида курашган, ўзини аямаган, биз 
мустақиллик учун нима қилаяпмиз” 
деб ўзига савол бериши зарур. Мус-
тақилликнинг мустаҳкам замини 
нима ўзи? Аввало, ватанпарварлик, 
билим, маънавият. Жамиятимизда 
ана шундай ватанпарварлик руҳини, 
шукроналик руҳини кучайтириши-
миз керак, – дея таъкидлади давла-
тимиз раҳбари.

Шундан сўнг Президент Шавкат 
Мирзиёев “Янги Ўзбекистон” боғи-
га бориб, Мустақиллик монументи 
пойига гулчамбар қўйди.

Бу монумент она Ватанимиз, 
мард ва жасур, тинчликсевар ва 
меҳнаткаш, қаҳрамон халқимиз ша-
рафига қўйилган обида. У Прези-
дентимиз ғояси асосида давлатимиз 
мустақиллигининг ўттиз йиллигига 
бағишлаб бунёд этилган. Мамла-
катимиз ҳаётидаги улкан воқеалар, 
хорижий ташрифлар чоғида бу ерга 
гул қўйиш анъанага айланган.

Маросимда Олий Мажлис Қо-
нунчилик палатаси ва Сенати, Пре-
зидент Администрацияси, вазир-
лик ва идоралар, Тошкент шаҳар 
жамоатчилиги вакиллари ҳам 
иштирок этиб, монумент пойига 
гуллар қўйди.

ЎзА

ВАТАН ОЗОДЛИГИ ЙЎЛИДА 
ШАҲИД КЕТГАНЛАР ХОТИРАСИ 

МАНГУ БАРҲАЁТДИР

Мустабид ва истилолар даврида заминимизда минглаб бегу-
ноҳ инсонлар умри хазон бўлганини, қанча-қанча оилалар па-
роканда ва хонавайрон бўлиб, гўдаклар етим қолганини тарих, 
бугунги ва келажак авлод ҳеч қачон унутмайди.



NAZM, NASR 32023-yil 1-setabr №34 (4745)2023-yil 1-setabr №34 (4745)O‘ZBEKISTON ADABIYOTI VA SAN’ATI

Adib va jamiyat

Абдулла ШЕР,

* * *
Бугун кечмиш қўлида талаш бўлган Вақтман мен,
Ёшлигимнинг бебаҳо йилларини қўмсайман:
Хотирот тортқилаган тескари дарахтман мен –
Юлдузлар томон эмас, илдиз томон ўсгайман.

Ойдиндан, мунгли куйдан, 
кузнинг салқинларидан 

Ненидир қидираман – нелигин билмасам ҳам;
Аждодларим қолдирган “Наво” талқинларида,
Ҳайронман, менинг дардим 

қандай бўлмиш мужассам?!

Бир ёнда ёруғлиг-у, бир томоним қоронғу –
Опа-сингилдек яшар нур ва соя бу тунда.
Мен билишни истайман: зулмат кўпми ё ёғду –
Фалсафанинг илдизи, эҳтимол, ана шунда.

Кўчанинг фонуслари, кўкнинг юлдузларидан
Бизлар ёруғроқмиз деб, маст чайқалиб нур тўкар.
Ярқироқ мошинларга боқиб руҳим қаъридан
Товушсиз кишнаб қўяр эсдан чиққан ғиркўклар.

Эгардаги Авазхон, Барчин суйган Алпомиш –
Кечагина мен эдим, бугун эса ўзгаман:

Бугун ҳаёт анҳори дириллатган қилқамиш,
Одамзот шаклидаги оддийгина кўзгуман.

Бугун мен хотирадан излайман тотли сурур –
Кўнгил парво қилмайди, во ажаб, ўз ёшига!
Қанчалар узоқлашса меҳваридан бу умр
Шунча яқин бўларкан ёшликнинг қуёшига.

Бугун кечмиш қўлида талаш бўлган Вақтман мен,
Ёшлигимнинг бебаҳо йилларини қўмсайман:
Хотирот тортқилаган тескари дарахтман мен –
Юлдузлар томон эмас, илдиз томон ўсгайман.

МУКИМИЙ
Муқимий, таънаи Муҳйийға 
бир сўз айтки, рост ўлсун,

Келур охир сени ҳам йўқлағудек 
бир замон яхши.

 Муқимий
Ё устоз! Нақадар сизга ўхшашман! – 
Сўзга жонни бердим танни поралаб.
Гарчандки, Сиз – Ҳўқанд, мен эса Шошман, – 
Лекин руҳ учрашар замон оралаб:

Чипта сотардингиз сузгич авомга, 
Белгача етмайди у дарё бу вақт.
Бу вақт чириб кетган ўша паромга
Шеъримни бағишлаш менга катта бахт.

Кўнгил оҳанг истар, аммо, илож йўқ:
Чиптадан тангага кўчар кўзингиз.
Гар андак бўш қолса фикр – худди чўғ,
Шеърман деб тўполон қилар сўзингиз.

Ғазаллар қуйилар, ташбеҳлар қуюқ,
Бир қуюқ тамадди, лекин, муаммо  – 
Уйда сизни кутар бир коса суюқ,
Ўйда чайқалади паром ва дарё.

Фақат шам ёқилгач топасиз ором,
Илоҳий нур кирар юрагингизга.
Кундуз чипта бўлиб қирқилган илҳом
Яна қайтиб келар бутланиб сизга.

Сўнг кичик ҳужрага аста бўлар жо
Шу тун Хуросонни тарк этган Ҳирот  

Ва бирдан кенгайиб тору танг дунё, 
Кенгликдан чиқади Навоий устод.

Сезасиз: жилмайиб қоғозингизга
Елкангиз оша у боқар сарафроз.
Недир тиқилар-у томоғингизга, 
Сўз айтай десангиз, чиқмайди овоз.

Кейин бир-бир тарқар бу ширин туман – 
Қолгани: хонтахта, қоғозу қалам
Ва лекин у рўё кетгани билан
Ҳиротнинг нурини сақлаб қолар шам.

Мухаммас, мураббаъ берар-у оҳанг,
“Тановар” янграйди, янграйди “Баёт”...
То ярим тунгача оловли бир ранг
Муҳаббат дунёсин қилади обод.

Тонг отар. Чиқасиз йўлга эрталаб,
Тағин ўша Оқжар, тағин шу паром.
Одамлар қўл чўзар учта-тўртталаб,
Чиптага айланиб қирқилар илҳом.

Яна интиласиз шом қўнгач интиқ
Шам сочган зиёдан ясай деб олам.
Замон-чи, беўхшов, осий ва тантиқ,
Қайга бош уришни билмайди одам...

Бироқ минг замонни кўрган бу гардиш
Айланиб тураркан гоҳ чап, гоҳ ўнгга,
Барибир ғолибдир мангу ўзгариш,
Ниҳолга жой берар барибир тўнка.

Гарчанд ечилмасдир мангулик тугун:
Гоҳ яхши ёмон-у, гоҳ ёмон яхши;
Мана, охир келди, мавлоно, бугун
Сизни йўқлагудек бир замон яхши.

                   РУХ
Устоз Шайхзода хотирасига

Туғилганда мен йиғладим – кулдилар,
Мен энди жим! – Йиғлашади хўп улар.
Оппоқ юзим, қонсиз юзим, жонсиз тан,
Аъло тўним – оппоқ кафан.

Тебранади, уҳ!.. Узлатнинг бешиги,
Бордир унинг на туйнук, на эшиги.
Бора-бора қисқаради сўнг йўлим,
Искандардай очиқ борар, эҳ, қўлим!..
Бу одамлар нега мунча шошади?!
Менда ҳайрат тошади!..
Ўргатишиб маҳшаргача сабрга,
Вужудимни қўйишади қабрга.
Тебранади мунгли-мунгли оятлар,
Тебранади минг-минг йиллик одатлар,
Тебранади тенгдошларим сафлари,
Нотиқларнинг бийрон-бийрон гаплари...
Шошманг-шошманг! Тош қўймангиз устимга,
У оғирлик қилур бугун жисмимга,
Тирикликда хўп тошларни кўтардим,
Тошлар қадар кўзёшларни кўтардим!..

...Тарқалдилар...Ярим тунда тураман,
Аста-аста, кўланкадек юраман,
Авлодлардан умидимни узмайман,
Аммо,
Тинчин бузмайман.
Узоқ-узоқ тилсиз боқиб тураман
Ва уларнинг ҳар бирида кўраман:
Қувончимни, аламимни,
Қўлимдаги қаламимни,
То ҳанузам ёниб турган шамимни.

...Тун –
Кираркан кафанимнинг рангига,
Қулоқ солиб тирикликнинг зангига,
Мен кўнглимни зўрға узиб кетаман,
Тонготарда масканимга етаман,
Масканимга!

Маскан...
Ҳа...

   ГЕНЕРАЛ  ОТЕЛЛО
Буюк ўзбек актёри

    Аброр Ҳидоятов хотирасига
Қибрис оролининг қоим мақоми
Генерал Отелло, сақланинг бугун:
Бу оқшом – Ягонинг бахтли оқшоми,
Бу тун – Ёвузликка тож кийдирган тун.

Генерал Отелло, Дездемонангиз
Пок эрур, илтимос, босингиз ўзни.
Илтимос, бас энди, такрорламангиз
“Рўмолча!..” деган бу даҳшатли сўзни!

Генерал! Унутинг борлигин ётоқ,
Кетинг, яқинлашманг!.. Ўзим кетаман,
Э воҳ, кетаман-у, кўрмай деб, бироқ,
Кураклар сирқирар – мен ҳис этаман:

Совуққон ғазабда оққуш бўғзини
Қора омбир билан қиса бошлайсиз
Ва Дездемонанинг сўнгги сўзини
Тобут қопқоғига михлаб ташлайсиз.

Йўқ, йўқ! Кўролмайсиз тобутни – йўқ у!
Энди Сиз – дунёда ҳуқуқсиз соя!
Ҳаққингиз: Ягога бир зарб урмоғ-у,
Шўрлик турк ҳақида сўнгги ҳикоя!

Генерал! Сиз – оқ қалб, қоп-қора ғамсиз!
Сиз – на қайсар рашку на ўлик қувонч
Ва на муҳаббатга сўнгги мотам! Сиз – 
Ўзлиги ўзини ўлдирган Ишонч!

Бу ҳукм – қоралаш, ноҳақлик эмас,
Ёки камситишмас Сизни, кечиринг;
Юрак ҳазратлари номи билан, бас,
Генерал Отелло, мен билан юринг!

            * * *
Қизиқ экан саксонга кирмоқ:
Оёқ-қўлдан кетар-у мадор,
Лекин, кутиб кўкламни бедор,
Бойчечакка бўласан ўртоқ.

Гарчанд қушсан, қанотинг лангар,
Тузоқдасан, билмайсан, бироқ;
Йиллар сени қилиб ўйинчоқ,
Бир-бирига ўйнаб отарлар...

Умр шундай ўтиб бормоқда
Гоҳ сезилиб, гоҳо сезилмай...
...Оҳ, тўкилди ерга қизил май! –
Юрак титрар энди бармоқда...

Орзу-умидларини сўндириб яшамоққа кўниккан халқ онгини рутубат босган 
уфқда ўттиз икки йил аввал пайдо бўлган ёруғ нур туйқусдан ёриштириб 

юборгандек бўлди. Илоҳий пайғом сингари юз кўрсатган бу ёруғлик шу кунлар-
ни орзу қилиб келган жафокаш халқнинг имон-эътиқоди, букилмас иродаси, 
сабр-тоқати ифодаси, унинг ўлмас Руҳи тантанаси эди. Энди у бешиги тепа-
сида она алласи каби янграган ундовларга қулоқ тута бошлади. “Кишан кийма, 
бўйин эгма – ки, сен ҳам ҳур туғилғонсен”. Ҳаёт ҳақиқатини бўяб-бежамай 
кўрсатиш сеҳру қудратига эга адабиёт энди амалга ошган ҳурлик орзуси ўрни-
ни илҳом қувончига бўшатиб, ижод байрамларидан баҳраманд бўла бошлади. 

Янги Ўзбекистон муҳитида ўзбек адабиёти-
нинг ўз анъаналарига содиқ ҳолда ривожлани-
ши, иқтидору салоҳиятнинг юксак пардалари, 
навраста иқтидор соҳиблари юзага чиқиши 
учун кенг имкониятлар “улуғ адабиёт” орзуси 
нишоналари сифатида юз оча бошлади. Ай-
ниқса, кейинги йилларда Сўз санъатининг ри-
вожланиши, унинг оламга бўй кўрсатиши учун 
кўрсатилаётган ғамхўрликлар ижод аҳлига 
эътибор, унинг жамиятдаги ўрнини белгилаб 
беришга қаратилган ижобий саъй-ҳаракатлар 
сирасига киришини эътироф этмай илож йўқ. 
Авваллари асосан спорт майдонларида жавлон 
уриб байроқ кўтарган спортчилару оммавий 
санъатлар, жумладан, хонанда-ю созандалар-
га кўпроқ эътибор қаратилган бўлса, эндилик-
да элу юрт ўз “руҳининг инженерлари”ни ҳам 
яхши таниб-била бошлагани бу эътироф сама-
расидир. 

Пойтахт Тошкент шаҳри марказида кейин-
ги йилларда барпо этилган “Адиблар хиёбони” 
йилнинг тўрт фаслида гулларга бурканган ҳол-
да бўлади. Бу ерда Алишер Навоийдан тортиб 
Муҳаммад Юсуфгача бўлган ўзбек адабиёти-
нинг 24 нафар намояндасига ёдгорлик ҳайкал-
лари ўрнатилган. Мазкур масканга ташрифи 
чоғида Президент Шавкат Мирзиёев адабиёт-
нинг юксак мақомини белгилаб берди. “Ада-
биёт халқнинг юраги, элнинг маънавиятига 
таъсир кўрсатади, – деди давлатимиз раҳбари. 
– Бугунги мураккаб замонда одамлар қалбига 
йўл топиш, уларни эзгу мақсадларга илҳом-
лантиришда адабиётнинг таъсирчан кучидан 
фойдаланиш керак. Аждодларимиз меросини 
ўрганиш, буюк маданиятимизга муносиб буюк 
адабиёт яратиш учун ҳамма шарт-шароитни 
яратамиз”.

Ҳақиқатан ҳам, ёзувчилар учун Миллий 
боғда барча қулайликларга эга муҳташам “бил-
лурий” бино, ундан кўп узоқ бўлмаган жойда 
арзон ипотека кредитлари асосида уй-жойлар 
барпо этилди. Дўрмондан бошлаб Зомину Пар-
кенту вилоят марказларигача ижодкорларнинг 
ҳам жисман, ҳам руҳан, ҳам маънан тикланиш-
лари учун дам олиш уйлари қад кўтарди. Бу 
қулайликлардан уларнинг оила аъзолари би-
лан ҳам фойдалана олиш имконияти наинки 
Марказий Осиё минтақаси ёки Мустақил дав-

латлар ҳамдўстлиги доирасида, балки дунё-
нинг бошқа ривожланган мамлакатларида ҳам 
учратиш мушкул.  Бундай шарт-шароитлар-
да “халқнинг тилини учида турган”(Абдулла 
Қаҳҳор) дардларини ифода қилиш учун энди 
озгина қунту жиндаккина меҳнатнинг ўзи ки-
фоя қилмайди.  “Мана, мен Лермонтов ёшига 
етдим, Бир шоир умрини яшадим чиндан”(Эр-
кин Воҳидов), дея қанча қоғозларнинг бошига 
етиш ҳам бу ишда дастгирлик қилмайди. Жа-
фокаш халқимизнинг орзу-армонлари, ўй-ин-
тилишлари, қувонч-қайғулари, муаммо-ю-
туқлари бугунги кунда адабий образларда акс 
этиши ҳар қандай тарихий жараёндан ҳам кўра 
тарихийроқ эканини фаҳмламоқ “буюк мада-
ниятимизга муносиб буюк адабиёт”га тамал 
тошини қўйишга ярайди.

Асрим, асрим дейсан, асринг не ўзи,
Тўзғоқ календарнинг варақларидир.
Инсон деб фалакка ҳайқирмоқ нечун,
Инсон ёнингда-ку, у менинг қўшним.
Ўзбекистон Қаҳрамони, Халқ шоири Аб-

дулла Ориповнинг ўлмас сатрларида ша-
рафланган инсон, наинки қўшни, юртдош, 
миллат дош, қавмдош, қариндош сифатида 
ижодкорга яқинлиги боис ундан имдод кутади. 
Унинг адабий образ сифатидаги қиёфасини ўт-
мишдаги буюклар ёки келажак авлод иқтидор 
соҳиблари яратиб бера олмаслиги мушкулоти 
бугунги кун ижодкорлари зиммасидаги юкни 
янгилаб туради.

“Адиблар хиёбони”да ёдгорлик ҳайкал-
ларининг ҳар бирига пойтахтимиздаги олий 
ўқув муассасалари бириктириб қўйилди. Та-
лабалар  ҳайкаллар пойини тозалашади, гул-
лар қўйишади, тадбирлар ўтказишади. Улар-
нинг номларида стипендиялар, музейлар 
ташкил этилган. Талабалар ижодидан сара-
ланган тўпламлар нашр этилишини олий ўқув 
юртлар раҳбарияти назоратга олгани ҳам ав-
валлари ҳеч қачон содир бўлмаган шоён қу-
вончли ҳодисалар сирасига киради. Бу борада 
улар ўртасида ижобий маънода юзага келган 
рақобат туфайли ҳозирги кунда олий ўқув 
юртлари томонидан нашр қилинаётган ада-
бий тўпламлар савия жиҳатдан анча-мунча 
профессионалларни ҳам ортда қолдираётга-
нини айтиб ўтиш лозим.

Ўзбекистон Республикаси Кинематография 
агентлиги(ҳозирги Ўзбекистон Республикаси 
Маданият вазирлиги ҳузуридаги Кинемато-
графия агентлиги) томонидан “Халқ юраги” 
туркумида яратилган 24та ҳужжатли фильм 
сарф-харажатлари тенг ярми ҳам мана шу олий 
ўқув юртлари томонидан тўлаб берилди. Ай-
тиш мумкинки, Мустақилликнинг аввалги чо-
рак асридан кўпроқ вақт давомида адабиёт мав-
зусида яратилган фильмлар кейинги тўрт-беш 
йил орасида яратилган ва яратилаётган фильм-
лар сонининг ярмини ҳам ташкил эта олмайди. 
Ҳужжатли фильмлар билан бир қаторда бади-
ий фильмлар ҳам суратга олинди. Шулардан 
бири  Муҳаммад Аминхўжа Мирзахўжа ўғли 
Муқимий ҳақида бўлиб, давлат бюджети ҳисо-
бидан бу фильмга миллиардлаб маблағ сарф-

ланди. Шоир ҳаётининг сўнгги дамларида ўз 
бошпанасига ҳам эга бўлмай, мадраса ҳужра-
сида амал-тақал ҳаёт кечиргани инобатга оли-
надиган бўлса, ижод аҳли учун бугунги кунда 
нечоғли катта аҳамият қаратилаётгани кўзгуда-
гидек яққол намоён бўлади-қолади.

Бундан чамаси ўттиз беш йил бурун, юрти-
миз ҳали ўз Мустақиллигини қўлга киритма-
ган кезларда ажойиб болалар ёзувчиси Носир 
Фозилов билан суҳбат уюштириб, “Даштда-
ги ёвшан ҳиди” деб номланган суҳбатимиз 
матни эълон қилинган “Ленин учуқуни” (ҳо-
зирги “Тонг юлдузи”) газетасининг бир жуф-
тини кўтариб устознинг хонадони томон йўл 
олдим. Носир аканинг уйида меҳмонлар бор 
экан. Наим Каримовни яхши билардим – устоз 
адабиётшунос, эндиликда академик; диванда, 
унинг ёнида Ўктам Жобиров ўтирарди. Теле-
видениенинг машҳур диктори, уни танимаслик 
мумкинми? Учинчи киши  Ҳибзиддин Муҳам-
мадхонов экан. 

Чамаси, улар тенгқур дўст-биродалар бўлиб, 
кириб келгунимча бўлаётган дилкаш суҳбат, ҳа-
зил-ҳузул гаплар қолган жойидан давом этди.

– Ўктамхоннинг сочи эрта оқарди, – деб 
қолди Ҳибзиддин Муҳаммадхонов гапдан гап 
чиқиб.

Ўктам Жобировнинг қиёфаси бирдан жид-
дийлашди. Қўллари билан юлаётгандек сочла-
рини тортиб-тортиб қўйди.

– Бу сочлар ёлғондан оқарди! – деди хитоб 
қилаётгандек. – Ёлғондан!

Ўшанда Ўктам Жобировнинг ойнаи жаҳон 
орқали “Ахборот”, “Янгиликлар” информа-
цион дастурларини; “Пахтазор мардлар май-
дони”, “Ноз-неъмат бунёдкори”, “Соҳибкор”, 
“Адабий альманах” кўрсатувларини; ишлаб 
чиқариш корхоналаридан тўғридан-тўғри олиб 

борадиган репортажларини; байрам дастур-
ларини; Иттифоқдош республикаларда ўтка-
зиладиган “Ўзбекистон адабиёт ва санъат кун-
лари”ини олиб боришига барчанинг ҳаваси 
келар, биз каби ёшлар уни энг бахтли инсон, 
деб ўйлардик.

Ўктам Жобировнинг изтироб билан айтган 
сўзларидан даврада бир зум оғир сукунат чўк-
ди. Даврадошлар унинг гапини тасдиқлашни 
ҳам, тасдиқламасликни ҳам билмасдилар. Бар-
ча, деворнинг қулоғи бор мақолини эслаб ўтир-
гани юз-кўзларида хавотирли ишораларда аён 
бўлиб турарди.

– Шуям катта гап, – деди Носир ака улар-
нинг бўшаб қолган қадаҳларини тўлдираётиб. 
– Ёлғон эканини билатуриб, уни фахрланиб ай-
тиб юришдан ёмони йўқ.

Ҳа, Носир ака ҳақиқий ижодкор, Ҳақ гапни 
топиб айта оларди.

Орадан йиллар ўтди. У замонлар ортда қол-
ди. Юрт озодлиги қўлга киритилди. Авваллари 
маълум бир кўрсатмалар орқали қалам тебрат-
ган ижодкорлар қаршисида энди кенг имкони-
ятлар юз кўрсата бошлади. Буюк мутафаккир 
ҳазрат Алишер Навоийнинг

Табиатда ҳар неки одат бўлур,
Чу эскирди одат табиат бўлур,

сатрларида акс этган ҳақиқат Истиқлол дав-
рида ижтимоий-сиёсий, иқтисодий, маъна-
вий-маърифий жабҳаларда ўзгаришларга юз 
тута бошлаган жамият  ислоҳотларини онгдан 
бошлаш зарурлиги эҳтиёжини янгилаб, адаби-
ёт зиммасига ҳам катта масъулият юклагани-
дан ҳам кўз юмиб бўлмайди.

Куни кеча Ўзбекистон Республикаси 
 Президентининг “Ўзбекистон Республика-
си мус тақиллигининг ўттиз икки йиллиги 
муносабати билан фан, таълим, соғлиқни 
сақлаш, адабиёт, маданият, санъат соҳалари 

ва оммавий ахборот воситалари ходимлари-
дан бир гуруҳини мукофотлаш тўғрисида”-
ги фармони матбуотда эълон қилинди. Унда 
“Ватанимиз мустақиллигини мустаҳкамлаш, 
Янги Ўзбекистонни барпо этиш йўлида амал-
га оширилаётган ислоҳотларга қўшган муно-
сиб ҳиссаси, ўзининг ёрқин истеъдоди, кенг 
қамровли ижодий, илмий-амалий фаолияти 
билан халқимиз маънавиятини юксалтириш, 
мамлакатимизда илм-фан, таълим, адабиёт, 
маданият ва санъат соҳаларини ривожлан-
тириш, ёшларимизни она юртга муҳаббат ва 
садоқат, умуминсоний қадриятларга ҳурмат 
руҳида тарбиялаш йўлидаги улкан хизматла-
ри ҳамда ижтимоий ҳаётдаги фаол иштироки 
учун” фахрий унвонлар билан тақдирланган-
ларнинг салмоқли ўрнини шоир-ёзувчилар 
эгаллагани ҳам  Ҳақ сўз қадри нечоғли юксак 
эканини англатади. Албатта, илҳом, яратиш 
қувончи ўлароқ эътироф янги марралар сари 
ундайди. Мукофотнинг ҳалол меҳнат қувончи 
бардавомлиги эса Ҳақ сўзни баралла айтмоқ 
имкониятини кенгайтириши билан янада аҳа-
мият касб этади.

Ҳаёт ҳақиқати, адолатли жамият орзуси, ин-
сонлар бахт-саодати ғоялари Истиқлол даври 
адабиётига катта куч бергани бу даврда яратил-
ган асарларда акс эта бошлагани ўқувчи қалби-
га катта умидворлик бахш этади.  Ижодкорлар 
қалби тубидаги рост сўзларни қоғозга тушириш 
имконига эга бўлгани ижодий изланишларга 
самара бериб, ижодий юксалишлар касб этади. 
Шу тариқа бадиий савия, адабий дид, ижодкор 
шахси феномени каби муҳим жиҳатлар дол-
зарблиги кун тартибидан тушмайди. Муҳими, 
энди тетапоя қилаётган ёш ижодкордан тортиб 
уларнинг салафларигача энди нимадан фахрла-
ниб, нимани олқишлашни яхши билишади.

Истиқлолдан олдин наинки қўлга олиш, 
балки номини айтиш мумкин бўлмаган асар-
лар бугунги кунда она тилимизга таржима 
қилиниб, бадиий тафаккурни бойитишга хиз-
мат қилмоқда. Миллий тафаккурнинг илоҳий 
қисми – халқ бадиий тафаккурининг узви си-
фатида илҳом қувончи энди унинг фарзанд-
лари қўлига қалам тутди. Яқиндагина бўлиб 
ўтган ёш ижодкорларнинг навбатдаги Зомин 
семинарида республикамизнинг турли ҳудуд-
ларидан йиғилган ёшларнинг ижод намунала-
ри оммавий ахборот воситалари орқали кенг 
тарғиб этилди. Бу ҳол анъана тусини олган. Ҳа, 
ҳақиқатан ҳам, давлатимиз раҳбари қайд этга-
нидек, адабиёт – таъсирчан куч. Бу кучни энди 
“ўтин ёришга”(Абдулла Қаҳҳор) эмас, халқ 
маънавияти, миллат маърифати, юрт истиқбо-
ли учун фойдали ишларга сарфламоқ имкони 
эса ижодкорга катта қувонч – ижод байрами қу-
вончини ато этади.

Шойим БЎТАЕВ

ИЖОД БАЙРАМИ

Ўзбекистон Республикаси Пре-
зидентининг 2023 йил 27 июл-
даги “Ўзбекистон Республикаси 
давлат мус тақиллигининг ўттиз 
икки йиллик байрамига тайёр-
гарлик кўриш ва уни ўтказиш 
тўғрисида”ги ПҚ-241-сон қарори-
га асосан она диёримизда амалга 
оширилаётган кенг кўламли ис-
лоҳотлар, Ўзбекистонимизнинг 
буюк келажаги йўлидаги улуғвор 
янгиланиш лар, ватанпарварлик, 
замондош ларимизнинг ёрқин сий-
молари акс эттирилган энг сара 
асарлар учун “Ватан учун яшай-
лик” танлови эълон қилинган эди. 

Ҳар йили анъанавий тарзда ўтка-
зиб келинаётган мазкур танловнинг 
ижодкорларни моддий-маънавий 
жиҳатдан рағбатлантиришда аҳами-
яти катта бўлиб, уларни янада масъ-
улият билан ишлашга, изланишга 
ундаши табиий.

Жорий йилда танловга наср, шеъ-
рият, драматургия, адабий танқид ва 
публицистика жанрлари бўйича 95 
нафар муаллифнинг ўзбек, қорақал-
поқ ва рус тилларида 244та асари 
келиб тушди.

“Янги ҳаёт учун, Янги Ўзбекис-
тон учун!” деган бош ғояни ўзи-
да мужассам этган, “Инсонга эъ-

тибор ва сифатли таълим йили” 
мазмун-моҳияти, замондошлари-
миз нинг фидокорона меҳнатлари, 
заҳ мат каш халқимиз амалга ошира-
ётган бунёдкорлик ишлари, ижти-
моий ҳаёт, маърифат ва маънавият 
соҳаларидаги оламшумул ўзгариш-
лар, китоб мутолааси ва китобхон-
лик маданияти тарғиботи, юртимиз 
ободлиги, миллий қадриятларимиз 
ва ёш авлод камоли, миллий ғурур ва 
ифтихор, Ватан туйғуси, Истиқлол 
ғоялари ҳаётий мисоллар, теран 
фикр-мулоҳазалар билан тараннум 
этилган асарлар ҳайъат аъзолари то-
монидан холисона баҳоланди.

“ВАТАН УЧУН ЯШАЙЛИК” 
ТАНЛОВИ ТЎҒРИСИДА

“Ватан учун яшайлик!” 
танлови ғолиблари

1-ўрин:
1. Миразиз Аъзам – “Йўлёзмалар” китоби учун.

2-ўрин:
1. Халила Давлетназаров – қорақалпоқ тилидаги 

“Баҳрамандлик” шеърий тўплами учун.
2. Абдужалол Раҳимов – “Абу Али ибн Сино” ном-

ли роман-трилогияси учун.

3-ўрин:
1. Шарофат Ашурова – “Дўмбира” номли ҳикоялар 

ҳамда “Қарши муқарнаси” бадиий-публицистик кито-
блари учун.

2. Салим Ашур – “Мангу эл” шеърий китоби 
учун.

3. Бахриддин Садриддинов – “Гуллаган боғлар” 
номли шеърий ҳамда “Яхшидан боғ қолади” номли 
пуб лицистик тўпламлари учун.

Рағбатлантирувчи мукофотлар:

1. Хусрав Саъдулло – Заҳириддин Муҳаммад Бобур 
ғазалларининг тожик тилига таржимаси учун. 

2. Юсуфжон Алихонов – “Илму адаб жавоҳирла-
ри” ҳамда “Шоҳ Машраб ихлосмандлари” адабий-маъ-
рифий рисолалари учун. 

3. Зулфия Юнусова – ҳарбий-ватанпарварлик 
мавзусидаги “Ҳурлик фидойилари” воқеий қиссаси 
учун.

4. Тоир Рўзибоев – “Қиёфа” шеърлар тўплами 
учун. 

5. Отабек Қувватов – болаларга бағишланган “Шо-
дивойнинг ғаройиб саргузаштлари” қиссаси учун. 

“Энг улуғ, энг азиз” анъанавий кўрик-танлови

Таниқли олимлар Қаҳрамон Қу-
ронбоев, Минҳожиддин Мирзо 
масъул лигида чоп этилган академик 
Оқил Салимовнинг янги китобида 
Янги Ўзбекистоннинг ижтимоий 
давлат сифатидаги янгича консти-
туциявий мақоми, маърифатли жа-
мият барпо этиш йўлидаги самара-
ли саъй-ҳаракатлар ҳаётий далиллар 
асосида ифода этилган. “Янги Ўзбе-
кистон” плакатлар тўпламида янги-
ланиш суратлари, эзгу ғоя ва ташаб-
бусларнинг амалий исботи акс этган.

Ўзбекистонда хизмат кўрсат-
ган фан арбоби, Республика истеъ-
додли ёшларни қўллаб-қувватлаш 
“Улуғбек” жамғармаси раиси, ака-
демик Оқил Салимовнинг асарида 
Янги Ўзбекистон давлати ва унинг 
феноменал асослари ҳақида теран 
мулоҳазалар баён этилган. Китоб-
нинг “Ижтимоий давлат одимлари”, 
“Маърифатли жамият сари”, “Янги 
Ўзбекистон жаҳон меҳварида” деб 
номланган қисмларида янги типдаги 
ҳаёт, назарий-фундаментал ва ама-
лий жиҳатдан янгиланган давлат-
чилик асосларининг юзага келиши, 
бошқарув тизимида очиқлик муҳи-
тининг реал воқеликка айланиши 
билан боғлиқ жараёнлар ёритилган.

Муаллиф Ўзбекистоннинг энг 
янги тарихида Ренессанс даври 
бош ланганини, бу давр давлати-
миз раҳбари Шавкат Мирзиёевнинг 
ташаббуси билан бошланган “Ин-
сонга эътибор ва сифатли таълим” 
Концепциясига асосланиши, халқ-
ни  рози қилиш давлатчиликнинг 
асосий тамойилларидан бирига ай-
лангани, таълим сифатини ошириш 
Янги Ўзбекистон тараққиётининг 

ягона тўғри йўли эканини алоҳида 
таъкидлайди.

Олимнинг ҳаётий хулосалари дав-
лат нинг умумпланетар тамойиллари, 
тараққиётнинг янги босқичларида 
ақл инновациясининг алоҳида ўрни 
борлиги, аниқ мисоллар ва таҳлил-
лар билан  далиллаб кўрсатилган.

“Янги Мўйноқ” китоб-альбоми 
Мўйноқ туманининг ўтмиши ва бу-
гуни, тарихий ўзгаришлар ва эри-
шилган ютуқларига бағишланади. 
Мазкур китобда ўтган аср ўрталари-
да Орол денгизининг қуриб бориши 
оқибатида келиб чиққан муаммо-
лар, Янги Мўйноқда қад ростлаган 
замонавий уйлар, хиёбон ва меҳ-
монхоналар, боғча-мактаблар, янги 
корхоналарда маҳаллий ёшлар то-
монидан ишлаб чиқарилаётган экс-
порт маҳсулотлари, ҳудудда  амалга 
оширилаётган кенг кўламли янги-
ланишлар ўз аксини топган.

Бир сўз билан айтганда, Мўй-
ноқнинг бугунги қиёфаси чўлни гу-
листонга айлантирган қорақалпоқ 
халқининг мардона меҳнати нати-
жасидир.

2022 йили туман аҳолисига ик-
кита қишлоқ врачлик пункти, учта 
оилавий поликлиника, битта кўп 
тармоқли марказий поликлини-
ка, жами олтита амбулатория-по-
ликлиника муассасалари хизмат 
кўр сатмоқда. Айниқса, марказдан 
узоқ “Орол” маҳалласида иннова-
цион телемедицинаси ташкил этил-
гани фавқулодда янгилик бўлди. 
Мўйноқлик беш юз нафардан зиёд 
ёшлар давлатимиз раҳбарининг 
шахсан қўллаб-қувватлаши ва бе-
рилган имтиёзлардан фойдаланиб 

мамлакатимизнинг турли олий ўқув 
юртларида таълим олмоқда.

“Янги Мўйноқ” китоб-альбоми 
инсон онги ва тафаккуридаги ўзга-
риш ҳаётни тубдан ўзгартира оли-
шига ишора беради. Жамиятдаги 
янгиланишлар, ислоҳотлар самара-
си туфайли юртдошлар бугунидан 
рози бўлиб яшаётгани кўнгилга ўз-
гача завқ беради.

Тақдимотларда сўзга чиққан 
“Маърифат” тарғиботчилар жамия-
ти раиси Бахтиёр Ҳусанов ҳар ик-
кала асар тарғиботчилар учун ман-
ба бўлишини таъкидлади. Таниқли 
олимлар Олим Тошбоев, Феру-
за  Муҳитдинова, Ҳулкар Ҳамрое-
ва, Баҳодир Шермуҳаммадов, Ўз-
бекистон халқ артисти Одинахон 
Ғозиева, Ўзбекистон халқ ҳофизи 
Абдунаби Иброҳимов ва бошқа-
лар водийлик юртдошларимиз кай-
фияти, бугунги кунидан розилиги, 
эртанги кунига ҳаётбахш умидлар 
билан қараётгани ҳақида гапириб, 
барчани истиқлол байрами билан 
муборакбод этишди.

Янги Ўзбекистонни барпо этиш  
йўлида амалга оширилаётган ис-
лоҳотларга қўшган муносиб ҳисса-
си учун  Ўзбекистон Республикаси 
Президентининг Фармонига биноан 
академик Оқил Салимов, қорақал-
поқ фарзанди, таниқли мураббий 
Нажиматдин Ансатбоев ва маъна-
вий қадриятларимизнинг толмас 
тарғиботчиси Жамила Шермуҳам-
медовалар “Ўзбекистонда хиз-
мат кўрсатган ёшлар мураббийси” 
фахрий унвони билан тақдирланга-
ни зиёли ларимиз учун муносиб туҳ-
фа бўлди.

        
Сайёра  ТЎЙЧИЕВА,
Ўзбекистон Ёзувчилар 

уюшмаси аъзоси, шоира

 “Ёзувчи ва шоирларнинг энг яхши бадиий 
асарлари” номинацияси бўйича:

1-ўрин:
Азимов Абдумажит Абдуллаевич — “Қиём 

палласи”, “Мангу йўловчи” ҳамда “Ўзбекларим” 
китоблари учун. 

2-ўрин:
Курамбаева Гуландам Каримбаевна — “Ўзбек 

ва қорақалпоқ адабий алоқалари” китоби учун. 

3-ўрин:
Қўшмақов Маҳамматали — “Қадамингга гуллар 

очилсин” публицистик тўплами учун.

ҒОЛИБЛАР АНИҚЛАНДИ
Ўзбекистон Республикаси давлат мустақиллигининг ўттиз икки йиллик байрами муносабати 

билан ўтказилган “Энг улуғ, энг азиз” анъанавий кўрик-танлови ғолиблари аниқланди.

ИККИ АСАР ТАҚДИМОТИ

Айни кунларда Ўзбекистон Мус тақи ллигининг ўттиз 
икки йиллиги муносабати билан Андижон, Фарғона, На-
манган вилоятларида давом этаётган “Янги ҳаёт учун, 
янги Ўзбекистон учун” шиори остидаги “Маънавият фес-
тивали” доирасида Андижон вилояти, Марҳамат тумани-
даги “Келажак нури” ахборот-ресурс марказида, Фарғона 
давлат университетида, Наманган вилояти, Тўрақўрғон 
тумани “Маънавият маскани”да академик Оқил Сали-
мовнинг “Янги Ўзбекистон давлати” номли китоби, Рес-
публика Маънавият ва маърифат маркази томонидан  
тайёрланган “Янги Ўзбекистон” плакатлари  ҳамда “Янги 
Мўйноқ” китоб-альбоми  тақдимотлари бўлиб ўтди.

Кўп йиллик орзу-умидларим 
амалга ошди, нафақат менинг, ои-
ламнинг, устозларим, ҳамкасбларим, 
мухлисларимнинг орзуларидан бири 
ушалди. 

Мустақиллигимиз -
нинг 32 йиллик тўйи ара-
фасида  Президентимиз 
Фармони билан берил-
ган юксак унвонни қа-
бул қилиб олдим. Жуда 
бахтиёрман! Бундай юк-
сак  эътибор менга яна-
да ғайрат берди, руҳлан-
тирди! Эътироф – жуда 
катта ишонч, масъулият 
дегани. 

Зеро, бундай қутлуғ кунларга 
мени жамоамнинг, мухлисларимнинг 
эътирофи етаклаб борди. Мукофот 
эълон қилинган илк дақиқалардаёқ 
яқинларим, мухлисларимнинг табри-

ги, қувончи дилимни шод этди! На-
фақат ўзимнинг хонадонимда, балки 

жамоам да байрам бўлиб 
кетгани кўнг лимни рав-
шан қилди. 

Бу йил театрда фаоли-
ятимни бош ла ганимга 19 
йил тўларкан. Ўтган йил-
лар ичида устозларим, 
ҳамкасбларим муҳабба-
ти, ўгитлари билан на-
вниҳол сингари ўсдим, 
гулладим, пишдим. Му-
кофотим замирида қадр-

дон театримда олган таж риба макта-
бимнинг ўрни бениҳоя. Бундан буён 
ҳам театримизнинг, жамоамизнинг 
ишончини оқлашга ҳаракат қиламан.

Хурсандлигимнинг яна бир қуво-
нарли томони шундаки, устоз санъат-

корлар билан ёнма-ён туриб, унвонни 
қабул қилиш бахти билан сийландим. 
Кўплаб мукофотланганлар қатори 
инс титутда ўқитган устозим, Ўзбе-
кис тонда хизмат кўрсатган ёшлар 
мураб бийи Мунаввара Абдуллаева 
“Меҳнат шуҳрати” ордени билан тақ-
дирландилар. Устозимни ва бошқа 
тақдирланганларни ҳам мукофотлари 
билан қутлайман. 

Касбидан қатъи назар, Ўзбе кис-
тоннинг ҳар бир фуқаросига шундай 
қадр топишларини,  юксак мукофот-
ларни қўлга киритиш ларини тилаб 
қоламан! 

Дилноза КУБАЕВА,
Ўзбекистонда хизмат 

кўрсатган артист 

ҚАДРЛАНГАННИНГ ҚАДРИ БАЛАНД

Рассомлик – чексиз ҳайрат, та-
саввур, таассурот, мўъжизага бой 
санъат. Рассом дейил ганда умрини 
рангларга бағишлаган, қалбидаги са-
мимий туйғулар, фикрларини чизги-
ларда акс эттиришни чинакам илоҳий 
бир неъмат деб биладиган инсонни 
тушунаман. Мўйқалам эгаси сифати-
да танилдим, эл-юртда ҳурмат топдим, 
шогирдлар тарбиялаяпман. 

Куни кеча камтарона  хизматим-
нинг  давлатимиз томонидан эътироф 
этилиши кўнглимни чароғон қилди. 

Бугун Президентимиз Шавкат 
 Мирзиёев томонидан олиб борилаёт-
ган улкан маърифий ислоҳотлар жара-
ёнида халқимиз маънавиятини, тари-
хий қадриятларга асосланган миллий 
тасвирий ва амалий санъатимизни юк-
салтириш ва мустаҳкамлашга катта эъ-
тибор қаратилмоқда. Айнан давлати-
миз раҳбари ташаббуси билан ўтмиш 
маданий меросимизни яратишда улкан 
ҳисса қўшган атоқли олимлар, дониш-

мандлар, санъаткорлар ҳаёти ва улар 
қолдирган маънавий меросни чуқур 
ўрганиш, бу меросдан халқимизни, ёш 
авлодни, қолаверса, жаҳон ҳамжамия-
тини баҳраманд этиш масаласи давлат 
сиёсати даражасига кўтарилди. Тасви-
рий санъат ижодкорларининг имкони-
ят ва салоҳиятини тўла юзага чиқариш, 
рангтасвир ва амалий санъат асарлари-
нинг юксак сифатини таъминлаш дав-
латимиз диққат-марказида турибди.

Кези келганда Ўзбекистон Бадиий 
академияси академиги сифатида Ба-
диий академия томонидан тасвирий 
санъат соҳасида давлат сиёсатини 
амалга ошириш, бой бадиий меросни 
ҳамда Ўзбекистон тараққиётининг 
янги даврида замонавий тас вирий 
ва амалий санъатда эришилаётган 
ютуқларни дунёга тарғиб этиш, ёш 
рассомлар ва амалий санъат устала-
рини тарбиялаш борасида салмоқли 
ишлар амалга оширилаётганини ай-
тиб ўтмоқчиман.

Айни кунларда зиммамизда  тас-
вирий санъатимизни янада ривож-
лантириш, дунёга кўпроқ танитиш-
дек масъулиятли вазифа бор. Шундай 
экан, ғайрат билан ишлаш, инсон 
қалбини, халқнинг орзу-интилишла-
ри, Ватанга муҳаббат ва садоқат туй-
ғусини бетакрор рангларда тараннум 
этишни ҳаётининг маъно-мазмуни 
деб биладиган рассомларимиз қатори 
камина ҳам самарали ижод қилишда 
давом этаман. 

Анвар МАМАЖОНОВ, 
Ўзбекистон Республикаси халқ 

рассоми

ТАҚДИРИМДАН МИННАТДОРМАН

               Dil izhori

Куни кеча Киночилар уйида атоқли 
шоир, Ўзбекистон Қаҳрамони Абдулла 
Орипов ҳаёти ва ижодига бағишланган 
бадиий фильмнинг премьераси бўлиб 
ўтди. Унда жамоат арбоблари, адиб ва 
олимлар ҳамда шоирнинг шогирдла-
ри, яқинлари иштирок этишди. Мазкур 
картина кенг маданий жамоатчиликда 
катта қизиқиш уйғотди. Боиси, замона-
мизнинг етук шоири, чинакам шахс Аб-
дулла Орипов сиймосини экранга олиб 
чиқиш ғоят масъулиятли ва мураккаб 

вазифа эди. Картина бўйича ўзимизни 
қизиқтирган саволлар билан фильм ре-
жиссёри Музаффархон Эркиновга му-
рожаат қилдик. 

– Президентимиз Абдулла Орипов 
ҳақида фильм суратга олиш таклифини 
билдирганида, бу ташаб бусни кенг жамоат-
чилик хайрихоҳлик ила кутиб олганди. Чун-
ки Абдулла аканинг шеърияти кириб бор-
маган бирор ўзбек хонадони йўқ, халқимиз 
шоир шеърларини суйиб ўқийди, ёддан би-
лади. Табиийки, шундай машҳур ижодкор 
ҳақида фильм суратга олиш киноижодкор-
лардан алоҳида изланиш ва машаққатли 
меҳнат талаб қиларди. 

— Фильмни суратга олиш жараёни 
қандай кечди?

– Дарҳақиқат, тарихий шахсларни 
экранга олиб чиқиш осон вазифа эмас, 
 айниқса, у яқин замондошингиз бўлса, 
масъулият ҳисси икки карра ортади. Олис 
мозийда яшаган шахслар ҳақида фильм 
қилаётганда, кўп нарсани бадиийлаштир-
са бўлади, бироқ тарих қанчалик яқин 
бўлса, реаллик ҳам шунчалик ортади. Аб-
дулла Орипов – замондошимиз, шоирни 
шахсан танийдиган, биладиган шогирд-
лари, дўстлари, фарзандлари орамизда. 
Демак, унинг ҳаёти, кечмишларини рўйи 
рост кўрсатиш керак, тирик гувоҳларни 
алдаб бўлмайди. Фильмни суратга олиш-
га киришар эканман, шоир шахсига доир 
кўплаб маълумотлар, архив ҳужжатларини 
ўрганиб чиқдим, натижада унинг ижодига 
қизиқишим янада ортди. Хусусан, Миллий 
архивимизда сақланаётган Ўзбекистон 

Ёзувчилар уюшмасининг 1964-1980 йил-
ларга доир баённомалари, расмий ҳуж-
жатлар, шоирнинг шахсий архиви ҳамда 
ёдномаларни қунт ила ўргандим. Шунинг-
дек, фильмга маслаҳатчи сифатида би-
риктирилган шоирнинг рафиқаси Ҳанифа 
Мустафоева, жияни, адабиётшунос Абду-
раҳим Эркаевнинг хизматлари, қиммат-
ли маълумотларини ҳам эътироф этиш 
лозим. Абдулла аканинг барча фарзанд-
лари, айниқса, тўнғич қизи Рухсора Ори-
пова бизга катта ёрдам берди, оталарига 

тегиш ли неки ҳужжат, фотосурат ё китоб 
керак бўлса, опадан сўрадик. 

— Бош қаҳрамон Абдулла Орипов 
образини шоир Шодмонқул Салом 
ижро этган. Бу танлов қанчалик ўзи-
ни оқлади, деб ўйлайсиз? Фильмдаги 
бош қа қаҳрамонларни гавдалантир-
ган актёрлар ижроси хусусида ҳам 
тўхталиб ўтсангиз.  

– Абдулла Орипов образини таниқли 
шоир Шодмонқул Салом ижро этиши ўзи-
га хос воқелик сифатида кутиб олинди. 
Хўш, нега биз бош қаҳрамонни актёр эмас, 
шоир га ишониб топширдик? Назаримда, 
шоирнинг ички кечинмалари, руҳий ола-
мини фақат шоиргина ҳис қилиши мум-
кин. Шу маънода Шодмонқул Салом Аб-
дулла аканинг туйғуларини борича, табиий 
бўёқлар ила кўрсатиб берди. Яна ўйлашим-
ча, Шодмонқул аканинг фитратан актёр-
ликка салоҳияти бор, буни шоирнинг дўсту 
биродарлари яхши билади. Унинг қиёфаси, 
феълу сажияси, овози бир қадар Абдул-
ла акага яқинлиги, шоир руҳияти, ҳолату 
кечинмаларини теран ҳис қилиши образ-
нинг анчайин ишонарли, жонли ва табиий 
чиқишига омил бўлган. Билмадим, эҳтимол 
Абдулла Орипов сиймосини профессионал 
актёр ижро этганида ҳам бундайин сами-
мият, туйғулар ичкинлиги, характер жози-
басини ифодалай олармиди?! 

Шодмонқул Саломнинг ижроси Ҳани-
фа аяга ҳам маъқул бўлди, фильмни кўриб, 
кўзда ёш ила каминага қўнғироқ қилгани-
да, меҳнатларим бесамар кетмаганидан 
қувондим. 

Шоирнинг болалигини ангренлик Жа-
сурбек, кексалик йилларини эса Сурхон-
дарё театри актёри, Ўзбекистонда хизмат 
кўрсатган артист Қудрат Бурҳонов ижро 
этишди. Улар ҳам ўзларига юклатилган 
вазифани сидқидилдан бажаришди, Аб-
дулла Орипов шахсиятининг энг дақиқ, 
нозик нуқталаригача кириб боришга ҳа-
ракат қилишди. Қолаверса, картинадаги 
асосий қаҳрамонлар – Ҳанифа ая (Гул-
чеҳра Жамилова ва Райҳон Асадова), Шу-
кур Холмирзаев (Самиддин Лутфуллаев),  
Бегали Қосимов (Илҳом Бердиев), Озод 
Шарафиддинов (Алишер Шарафиддинов) 
ва бош қа ижрочиларни ҳам алоҳида қайд 
этиш лозим. Абдулла Орипов сингари ис-
теъдодларга қарши курашган совет жами-
ятининг типик образини таниқли актёримиз 
Муҳаммадали Абдуқундузов маҳорат би-
лан ижро этган.  

— Жорий йилнинг март ойида 
фильмнинг махсус намойиши бў-
либ ўтган эди. Унда картинани янада 
бойи тиш бўйича таклиф ва тавсиялар 
билдирилганди. Ушбу мулоҳазалар 
қай даражада инобатга олинди?

Аввалги талқинда билдирилган бар-
ча таклифлар асосида фильмни янада 
такомиллаштирдик. Хусусан, шоирнинг 
мустақиллик йилларидаги ҳаёти, фаолия-
тига кенг урғу берилди. Миллий мустақил-
лигимизнинг қўлга киритилиши, давлат 
мадҳиясининг ёзилиши, “Наврўз” байра-
мининг халқимизга қайтарилиши ва бу 
жараёнларда шоир кўрсатган жонбозлик-
лар, “Зомин” семинарига асос солиниши, 
“Соҳибқирон” драмасининг ёзилиши ва 
унинг Миллий театримизда саҳналашти-
рилиши, шоирга “Ўзбекистон Қаҳрамони” 
унвонининг берилиши сингари тарихий 
лавҳалар фильмда ўз ифодасини топди. 
Абдулла Орипов сиймосини халқимизга 
янада яқинлаштирадиган, шоир шахси-
нинг турли қирраларини очиб берадиган 
бадиий фильм яратилди, деб ўйлайман. 
Эндиликда, Абдулла Ориповга бағишлан-
ган бир неча қисмли телесериал олишни 
режалаштиряп миз. Бунда шоир ҳаёти ва 
ижодини янада кенгроқ қамраб оламиз, 
деган умиддаман. 

Умида ЯХШИБОЕВА

ШОИРНИНГ ЭКРАНДАГИ УМРИ

ЯНГИ ҲАЁТ МАНЗАРАЛАРИ

 

ОПА-СИНГИЛ БРОНТЕЛАР
Ижод оламида ўзига хос из қолдирган Эмили, 

Энн ва Шарлотте Бронтелар аслида беш опа-син-
гил эди. Иккита каттаси ўсмирлик чоғида ҳаётдан 
кўз юмган. 1824 йилда Мария, Элизабет, Шарлотта 
ва Эмили Кауан-Бриждаги қизлар мактабига қа-
бул қилинган. Уларга отаси Патрик Бронте барча 
шароит ларни яратиб берган.

ЎЗГАЧА ОЛАМЛАР
Қизлар болаликдан адабиётга меҳр қўйишади. 

Улар биргаликда пьесалар, шеърлар, новелла ва 
ҳикоялар ёзишади. Ҳатто қўлёзмаларни ўзлари ки-
тоб қилишади ва хаёлий Ангрия деб аталмиш ўлка 
ҳақида кўплаб ҳикоялар ёзишади. Эмили билан 
Энн яна бир олам – тўрт қиролликдан иборат Гон-
дал ўлкасини ўйлаб топадилар.

БИРИНЧИ УРИНИШ
Опа-сингил Бронтеларнинг китоблари аввали-

га эркакча тахаллус билан эълон қилинган, ўша 
вақтларда яхши оилаларнинг қизлари бадиий ижод 
билан шуғулланмаган – бу эркаклар юмуши ҳисоб-
ланган. Мабодо ёзсалар ҳам оила ташвишлари, 
муҳаббат можаролари ҳақида қалам тебратиб, ёз-
ганлари тор доирада тарқатилган.

1846 йилда улар ўзларининг ҳисобидан исмла-
рини ўзгартириб, Каррер, Эллис и Эктон Беллар 
тахаллуси билан шеърлар тўпламини чиқариша-
ди. Аммо китобнинг фақат икки донаси сотилади, 
холос. Бу муваффақиятсизлик қизларни умидсиз-
ликка туширмайди, балки насрга қайтишга омил 
бўлади. Бир йил ичида улар романлар ёзишиб, 
нашр қилишади. Асарлар орасида “Жейн Эйр” ро-
мани катта ютуққа эришади ва бошқа асарлари бу 
романнинг соясида қолади.

БИРГИНА ШАРЛОТТА 
ТУРМУШГА ЧИҚҚАН

Шарлотта Бронтега кўпчилик оила қуришни 
таклиф қилган, аммо уларнинг барчаси қатъий рад 
этилган. Чунки у ўзини оила қуриш учун ярал-
маган, деб ҳисобларди. Шунингдек, феъл-атвори 
оғир, инжиқ эди, аммо укаси ва сингилларининг 
вафотидан кейин бутунлай ёлғизланиб қолади. У 
туғилган уйида яшайди. Аммо руҳоний Патрик 
унга ўзи истагандай таянч бўлолмайди, турмушга 
чиққач, кўп ўтмай ўзи ҳам, чақалоғи ҳам ҳаётдан 
кўз юмади.

МУҲОКАМА  
Шарлотта Бронте “Жейн Эйр” (1847) романини 

эълон қилганда китобхонлар ҳайрат билан қарши 
олсалар-да, танқидчилар бу асарни эркак киши ёз-
ганми, аёл киши ёзганми, дея муҳокама қилишган. 
Шарлотта уларга: “Сиз учун мен на эркак, на аёл-
ман, шунчаки муаллифман. Шунинг учун мени му-
аллиф сифатида муҳокама этишингиз лозим”, деб 
жавоб беради.

ЭМИЛИ БРОНТЕ
Эмили Бронте “Довулли довон” (1847.) номли 

битта роман ёзган. Унда эҳтирос кучли бўлиб, ман-
тиқ ва ҳаёт талабларига жавоб бермагани учун опа-
сининг соясида қолиб кетади. Эмили Бронтенинг 
романи одатдаги викториан даври романларига 
ўхшамас эди. Бу романдаги новаторлик XX асрга 
келибгина эътироф этилди.

 

ЭНН БРОНТЕ
Опа-сингиллари қаторида Энн унчалик машҳур 

эмасдир, аммо унинг “Агнес Грей” ва “Уайл-
дфелл-Холлик нотаниш аёл” романларини ҳамон 
китобхонлар севиб ўқишади. Инглиз танқидчиси 
Жорж Сейнтсбери бир гал адиба ҳақида: “Ёши кат-
та қариндошларининг рангсиз акси”, деб ёзган эди. 
Оилада олтинчи фарзанд бўлган Энн кўплаб ҳикоя-
лар, эртаклар ёзиб қолдирган.

БРОНТЕЛАР ҚИСҚА 
УМР КЕЧИРГАН

Оилада нисбатан машҳур бўлган Шарлотта 
(1816 – 1855), Эмили (1818 – 1848), Энн (1820 – 
1849) ҳам 31 ёшида ҳаётдан кўз юмган укаси Брэн-
веллдан кейин узоқ яшамаганлар. 

Эмили укасининг дафн маросимида шамоллаб 
қолиб, орадан уч ой ўтгач вафот этади, ундан сўнг 
орадан бир йил ўтгач, Энн ҳам сил касаллигига ча-
линиб оламдан ўтади.

Gul ko‘p, chaman ko‘p...

Ҳамманинг қўшнилари қўшнидай, 
меники-чи! Девор ортида аёл қичқира-
ди:  “Уҳ-ҳ!”, “Жойига!”, мен итига бу-
юраётгандир деб ўйлагандим, йўқ, эрига 
экан! Ўзи парҳезда ўтирибди, эрини ҳам 
ўтқазди, унга парҳезнинг нима кераги 
бор, кўчада кетаётганда шамол учириб 
кетадигандай қалтираб турган бўлса. 
Яқинда шамол бўлди – уни қўшни аёл-
нинг болохона айвонидан учириб кетди.

Қўшнилар... учинчи хонадонда – ре-
жиссёр... сериаллар олади, шунинг учун 
ҳеч нарсани ўйламайди! Кунига мен би-
лан йигирма марта саломлашади. Мен 
ундан “Нима, мени танимаяпсизми?” 
деб сўрайман. “Нега энди – танийман, 
аммо сизлар кўпчиликсизлар, деб ўй-
лайман-да”, дейди у.

Унинг хотини топ-модель... Озғин, 
новдадай! Эри уни хонадонида қандай 
топаркин? Мен у билан лифтга чиқдим. 
“Менга саккизинчи қават” деди у. Қайри-
либ қарадим – ҳеч ким йўқ. Қўрқиб кет-
дим, “Қаердасиз? деб сўрадим, “Елкан-
гизнинг орқасида”, деб жавоб берди у. 

Қўшнилар... биттаси ўн йил қамоқхо-
нада ўтириб келди ва энди учрашганда 
ҳаммага “Нимагадир сиз анчадан буён 
кўринмадингиз!” дейди. Ҳазилкаш... 
Бошқа биттасига суратга тушиб бери-
шини сўрашибди, пул ҳам тўлашибди. 
У хурсанд бўлди, кейин эса кўчада ке-
таётиб плакатга кўзи тушибди – унинг 
расми остига “Эҳтиёт бўлинг – ОИТС” 

деб ёзиб қўйишибди. Энди у паспортга 
суратга тушишга ҳам қўрқяпти, ўрнига 
суратга тушиб келишини хотинидан ил-
тимос қиляпти.  

Қўшнилар... бешинчи қаватда ми-
лиционер яшайди – ДАНда ишлайди... 

Яқинда маст бўлиб, лифтда ҳам-
мани текширди: “Дори-дармонлар 
қутиси қани?”, “Нега хавфсизлик 
камари боғланмаган?”. Бир соатда 
профессорнинг бир ойлик маоши-
дан кўпроқ маблағни тўплаб олди. 
Энг қизиғи, спорт кийимида... май-
ка, калта иштон... қўлида ола таёғи.

Олтинчи қаватдаги пиёниста 
ўзига қўлбола ароқ тайёрлайдиган 
мўъжазгина қурилма ясаб олган. 
Қўлбола ароқни ҳам ичиб тугатди, энди 
фақат сув ичади, шакар чайнаб, ҳамиша 
қувноқ юради!

Саккизинчи қаватда муттаҳам фи-
рибгар: бир гал порани олгач, пулларга 
белги қўйилганини билиб қолди. Уларни 
ямлаб ютиб юборди, милиция пуллар-
нинг чиқишини кутди. Кейин-чи... дол-

ларни ютганди, собиқ иттифоқ даври-
даги рубллар чиқди.

Пастки қаватда спортчи туради... 
Олимпиададан олтин медал олиб кел-
ган, аммо у ёқда уни ҳамон қидириша-
ётгани  ҳеч кимни ташвишлантирмайди. 

Қўшнилар... биттаси электр ҳисоб-
лагичга қандайдир игнани қўйиб-

ди, энди электр учун у эмас, унга 
тўлашяпти. Уни деб электр тармоқла-
ри корхонаси қарзга ботиб қолди.

Унинг ўғли ҳам хакер чиқиб қолди! 
Қандайдир банкдан ўзининг ҳисобига 
100 минг ўтказди, энди стипендиям шун-
ча бўлди, деяпти. Бунга ишонган бобоси 
ўзи эллик йил илгари битирган МДУга 

қайта ўқишга кирмоқчи бўлиб юрибди.
Қўшнилар... тўққизинчи қаватда бит-

таси катта ноғора сотиб олди. Энди уни 
чалмаслиги учун ёнида яшовчилар, ҳар ой 
пул тўплаб туришади.

Ҳа, биринчи қаватдаги анови қурумсоқ 
қўлида бўш челак билан уйидан чиқаёт-
ган  ишбилармоннинг рўпарасида пайдо 

бўлади. Ишбилармон икки 
кун чидади, кейин унга юз 
рубльдан тўлай бошлади. 
Эркакка бу оздек туюлди, 
яна чиқди, бошига чела-
ги ни кийдириб қў йиш гач 
қайтиб келди ва юз рубль – 
бу кўплигини тушунди.

Қўшнилар... йигирман-
чи қаватдаги амалдор, 
ҳамма га айёрлик қилмоқ-
чи бўлди: ўзининг мулки-
ни хотини ва қайнонасига 
ўтказди, суд ижрочилари 
рўйхатга олгани келишди, 
у бўлса “Бу меники эмас!” 
деди. Улар кетишди. Хоти-
ни ва қайнонаси эса, “Бу 

сеники эмас!” дейишди. Кейин катта кў-
чани кўрсатиб қўйишди.

Мана шунақа менинг қўшниларим! 
Агар мен бўлмаганимдами... бу уйда би-
рорта рисоладагидек одам топилмасди!

Русчадан Ҳабиб СИДДИҚ 
таржимаси

Уста 
чақирганмидингиз?ҚЎШНИЛАРҚЎШНИЛАР

Hajviya

      TАRVUZNING 
         HАSRАTI
Yantoqning panasida,
Palakdan suv simirib.
Yotar edim kundan-kunga
Semirgandan semirib.

Lekin oqshom kimdir atay,
Erta kalla sahardan.
Meni olib ketish uchun 
Kelgan ekan shahardan.

Mashinaga ortguncha to
Bo‘ldim qancha qo‘lma-qo‘l.
Shaharchaga yetguncha ham 
Yomon uzoq ekan yo‘l.

Haridor ko‘p, mening esa
Nuqul tegar g‘ashimga.
Hammalari aylanib keb
Chertoverar boshimga.

Bo‘lmasaku ularda ham 
Qarilar bor, yoshlar bor.
Chertay desa, ana, qancha
Mendan silliq boshlar bor.

Hozirgina sotildim,
Аrzongina, Qo‘yliqdan.

Ehtiyot bo‘b ko‘tar, uka,
Tushirvorma qo‘ltiqdan.
            
        SHERIK
Аlbinaxon – olti oylik,
Quyib qo‘ygan onasiday.
Kuni kecha chiqdi tishi
Guruchning donasiday.

Bundan faqat Temur xafa
Bildirmadi hatto tabrik.
Chunki paydo bo‘lgandi-da
Shakalatga jajji sherik.

KАKTUS – KO‘KTUS 
Garchi o‘zim ko‘k tusdaman,
Tikan bosgan jismimni.
Lekin nega chet elchalab
Аtaysizlar ismimni?

Endi kimdir Kaktus desa
Tikonlarim qadayman.
Men o‘zimni bilsangizlar,
Kirpigul deb atayman!

        GILАMCHА
Endi orzu qilganday,
Shamol kabi shoshmayman.
Daryolarni, tog‘larni 
Bir nafasda oshmayman.

Keyinroqqa qoldirdim,
Yulduzlarni quchishni.
Chunki mening gilamcham
Bilmas ekan uchushni.

Азамат ХУДОЙБЕРГАН

ИЧИМ ТЎЛА ҚИРИНДИ

Онгимда минг бир хаёл,
Ичим  тўла қиринди.

Мирзо   ОЗОД, 
“Cарлавҳасиз шеър”.

Миям ўйлаб ғовлади:
Қара, ичим кўринди,
Ўтган йили еганим
Бўлиб қопти чиринди.

Менда ўзи калла йўқ,
Аямасдан қоринни,
Бирпасда еб ташлабман
Бир тоғора  норинни.

Кириб олган ичимга
Қази билан думба ҳам.
Ичимдай зўр портламас,
Ҳатто атом бомба ҳам.

Ачқимтил бир ҳиддан
Ололмайман ҳеч нафас.

Яқин келсанг ёнимга
Тақиб ол противагаз.

ЕГАНИМ  ИЧИМГА 
ТУШМАЙДИ

Еганим ичимга тушмайди, 
нетай,

Дардларим, жонгинам, 
кимларга айтай?

Шуҳрат  ТОИРОВ, “Изҳор”.
Қанча овқат  емайин, 
Қорним сира шишмайди.
Кўп ғалати, еганим
Ҳеч ичимга тушмайди.
Ёшлигимдан шунақа,
Иштаҳаси зўрман мен.
Кавшанаман ҳар доим,
Жуда овқатхўрман мен.
Оғзимга солиб роса,
Чайнаганим биламан.
Қорнимда ҳеч вақо йўқ,
Ушлаб кўриб, куламан.
Еб тўймайсиз деб мени,
Хотиним  ҳам уришар.

Шунча еган овқатим,
Билмам, қаерга тушар?
Борган эдим табибга,
Қорнингиз ўра,  деди.

Билади Шуҳрат Тоир,
Ўшандан сўра, деди.

ИШОН МЕНИНГ СЎЗИМГА

Ўзингни ҳеч аяма,
Сувга ташла, ур ўтга.

Жаҳонгир НОМОЗОВ, 
“Ўзингдан ўзингни қутқар”.

Битталаб юл сочингни,
Қолдирмай тер қошингни,
Тухумдай қил бошингни,
Шафқатсиз бўл  ўзингга!

Бўғиб олгин бўйнингдан,
Итга жой бер қўйнингдан,
Кетиб қолгин уйингдан,
Туфла ўзинг юзингга!

Чўп тиқиб ол   кўзингга,
Сўкиш  қўшгил сўзингга,
Заҳар солгил тузингга,
Бомба қўйгил изингга!

Азобга  тутиласан,
Ўзингдан қутиласан,
Мағлуб бўп ютиласан,
Ишон Раззоқ сўзига.

СОҒИНИШ

Мен сени соғиниб яшайман,              
Сен эса ўзгалар қўйнида.

Масиҳуллоҳнинг “Дарахтдан 
тўкилди япроқлар” шеъридан.

Турган эдим кўчада,
Дўстим билан чекишиб.
Кўчадан ўтиб қолдинг,
Бир йигит-ла ўпишиб.

Дарҳол дедим дўстимга:
“Соғингандим тозаям.
Яхшиям ўтиб қолди,
Безовтайдим росаям”.

SHAMOL KABI 
SHOSHMAYMAN

£ÎËÄÈÐÌÀÉ ÒÅÐ £ÎØÈÍÃÍÈ
 Абдураззоқ  ОБРЎЙ

Parodiya

Bolalar bekati

Ўзбекистон Бадиий академиясининг 
Марказий кўргазмалар залида очилган 
“Янги ҳаёт учун, Янги Ўзбекистон учун!” 
деб номланган экспозиция Ватанимиз мус-
тақиллигининг ўттиз  икки йиллик байра-

мига бағишланди. Экспозициядан санъ-
ат усталарининг сўнгги йилларда яратган  
икки юз элликдан зиёд рангтасвир, графика, 
ҳайкалтарошлик ва амалий санъат асарлари 
ўрин олган. Байрамона тус олган тадбир   уч 
авлод вакилларининг ижод намуналарини 
бир-бирига қиёслаш, таҳлил этиш имкони-
ни берди. Й.Турсунназаровнинг “Рапқон 
шамоли”, С.Абдуллаевнинг “Расадхонадан 
қайтиш”, Б.Назаровнинг “Қиз портрети”, 
А.Икромжоновнинг “Саховат”, Я.Салпин-
кидининг “Чимён тоғи этаклари”, “Хумсон 
манзараси” сингари асарлари мавзу ва ранг-
лар мутаносиблиги билан ажралиб туради. 

О.Намозовнинг “Оҳангли йўл”, “Акс”, 
Мурод Қорабоевнинг “Жазирама”, “Бош”, 

“Қизил трубка”, Жамол Усмоновнинг 
“Ҳаёт тугунлари” сингари ишларидаги 
содда ва мураккаб шакллар уйғунлиги то-
мошабинларни қувонтирса, Эркин Орол-
нинг “Ота уйимиз”, “Балоғат” каби мил-

лий анъаналар акс этган асарлари  санъат 
мухлисларига байрам туҳфаси бўлди.

Кўргазманинг фаол иштирокчиси ку-
лол С.Бойматовнинг кулолчилик ишлари, 
Ф.Пошаев ва Ш.Шарипованинг “Нуқта” 
каби ҳайкалтарошлик ишлари ғаройиб 
шакли шамойили билан томошабинлар-
га манзур бўлди. Мухлислар Республи-
ка ихтисослаштирилган санъат мактаби 
ўқитувчилари, жумладан, В.Мазитовнинг 
Ўзбекистон халқ артисти Ботир Зокиров 
хотирасига бағишланган “Араб тангоси”, 
“Дала гуллари”, З.Исломшиковнинг “Рас-
сом Бурмакин” номли портрети ва турли 
услубдаги тарихий либос намуналаридан 
баҳра олдилар. 

* * *
Ўзбекистон Тасвирий санъат галерея сида 

ҳам байрамга бағишланган кўргазма ташкил 
этилди. Ундан Ўзбекистон Миллий банки 
заҳирасида сақланаётган йигирманчи асрнинг 
биринчи ярмидан ҳозирги кунгача ишланган 
бир юз йигирмадан ортиқ портретлар ўрин 
олган.  

Маълумки, ҳар бир давр инсон қиёфасида 
маълум фазилатларни ажратиб кўрсатиши би-
лан из қолдиради. Портретда нафақат инсон 
қиёфаси, балки унинг яшаш тарзи, ўй-хаёл-
лари акс этади, образда замон ва макон уй-
ғунлиги ўз ифодасини топади. Ўзбекистон 
халқ рассоми Жавлон Умарбековнинг “Шаҳ-
зода-II билан автопортрет”, Татьяна Лининг 
“Ҳайкалтарош Азамат”, Зебинисо Шарипова-
нинг “Тунги қуш”, Абдулқодир Юсуповнинг 
“Уруш қаҳрамонлари” сингари турли услубда 
яратилган портретлари мухлислар эътибори-
ни тортиши шубҳасиз. 

Сарвара ҚОСИМОВА

Ko‘rgazma zallarida

Виктор КОКЛЮШКИН

Муассис: 
ЎЗБЕКИСТОН

ЁЗУВЧИЛАР УЮШМАСИ Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва 

 оммавий коммуникациялар агентлигида томонидан 
0283 рақам билан рўйхатга олинган.
Адади - 1107.  Буюртма Г - 938.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223.     1 2 3 4 5 6

Бош 
муҳаррир 
Ҳумоюн 

АКБАРОВ

“Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Навбатчи муҳаррир  Шуҳрат АЗИЗОВ
Саҳифаловчи Нигора ТОШЕВА

ЖУМА КУНЛАРИ 
ЧИҚАДИ

Сотувда нархи эркин.

Манзилимиз: Тошкент-100066, 
Бунёдкор кўчаси, Адиблар хиёбони, 

Ўзбекистон Ёзувчилар уюшмаси биноси.

E-mail: uzas.gzt@mail.ru

O‘zbekiston
adabiyoti va san’ati


